
RÉAMHRÁ

Réamhrá 
ogadh nimhneach, tragóideach agus  
achrannach a bhí i gCogadh na gCarad, 
inar chaill cuid mhaith teaghlach a 
ndaoine   muinteartha, mo theaghlach 
féin san áireamh, chaill cuid mhaith

An Seandaóir David Norris, iar-Uachtarán na hÉireann Máire Mhic Róibín agus an Cathaoirleach agus Seanadóir Marcus Ó Dálaigh ag 
seoladh Seanad100. 

Ócáid Chinniúnach
Seo a leanas sliocht as díospóireacht Sheanad  
Éireann a tharla Dé Máirt, an 12 Nollaig, 1922,  
nuair a ghlac iar-Ardseansailéir na hÉireann, an 
Tiarna Lann Abhaigh, lena phost mar an gcéad  
Chathaoirleach ar an Seanad. 

úirt an Tiarna Lann Abhaigh (agus é 
ag dul i gceannas): Is le muinín agus 
misneach a ghlacaim go fonnmhar 
leis an iontaoibh atá léirithe 

teaghlach a ndaoine   muinteartha, mo theaghlach 
féin san áireamh, agus is le linn an chogaidh sin a 
bunaíodh an Seanad, a raibh ról tábhachtach aige 
i bhforais dhaonlathacha ár Stáit a bhunú agus a 
dhaingniú. Dúradh faoin gCéad Seanad gurbh é an 
grúpa polaiteoirí ba éagsúla i stair na hÉireann é. 
Bhí sé beartaithe ag bunaitheoirí an tSeanaid go 
dtabharfaí ardán don phobal Aontachtach agus 
Protastúnach, agus do phobail eile ar mhionlaigh 
sa Stát nua iad. Ón gcéad chruinniú a bhí ag an 
Seanad i dTeach Laighean an 11 Nollaig 1922 go 
dtí inniu, tá réimse leathan dearcthaí á léiriú ann. 
Tá an réimse sin le sonrú sa chomóradh 
Seanad100 - ‘Glórtha Mionlaigh, Athruithe Móra’. 
Tugtar léiriú agus déantar comóradh ar 
éagsúlacht na dtuairimí maidir leis an saol in 
Éirinn, na nithe ba chúis leis an saol sin agus na 
hathruithe a tháinig air, nithe ar throid Seanadóirí 
ar a son agus iad ina n-ionadaithe san Oireachtas. 
Beirt chomhaltaí den Seanad is mó cáil orthu sna 
100 bliain atá imithe tharainn is ea Máire Mhic 
Róibín, iar-Sheanadóir agus an seachtú Uachtarán 
ar Éirinn, agus an Seanadóir David Norris a 
d'oscail an clár Seanad100 i mí Feabhra 2022. Idir 
an bheirt sin, tá níos mó ná leathchéad bliain de 
sheirbhís phoiblí curtha isteach acu gan 
bhriseadh mar chomhaltaí de Sheanad Éireann. 
D'éirigh leis an Seanadóir Norris athruithe sa dlí a 
bhaint amach ar son phobal LADTA+ i gcaitheamh 
na mblianta fada, agus bhíodh an tUachtarán Mhic 
Róibín ag saothrú go dian dícheallach agus í ag 
plé le saincheisteanna ceartais shóisialta, ar dá 
thoradh sin a cuireadh dlús faoi athruithe 
dearfacha ar son na mban.  
Is léir an dul chun cinn atá déanta maidir le 
cothromaíocht inscne an líon is airde ban riamh 
(23) a bheith ina gcomhaltaí den 26ú Seanad, arb 
ionann sin agus 40% de líon iomlán na 
gcomhaltaí. Sa bhliain 1922, ní raibh ach ceathrar 
ban ar Sheanadóirí iad.
Le Comhairliúchán Poiblí an tSeanaid ar 
Thodhchaí Bhunreachtúil Oileán na hÉireann 
tugadh deis do dhaoine, go háirithe do dhaoine 
óga, a dtuairimí a chur in iúl maidir lena bhfuil 
mar fhís acu don oileán seo sna 100 bliain atá 
amach romhainn.
Struchtúr ar leith atá ag Seanad Éireann agus is 
mar gheall ar an struchtúr sin go dtugtar 
éisteacht do thuairimí an dá phobail i dTuaisceart 
Éireann, rud nach dtarlódh de ghnáth i bPoblacht 
na hÉireann. Sa bhliain 2001, vótáil muintir na 
hÉireann ar son TK Whitaker mar Éireannach an 
20ú hAois. I gContae Dhoire a rugadh é, agus bhí 
sé ag fónamh sa Seanad ó 1977 go 1982. Leis an 
bplean ‘Forbairt Eacnamaíochta’ a bhí ag 
Whitaker i 1958, ba eisean príomhúdar an 
bheartais lenar cuireadh geilleagar agus sochaí an 
Stáit faoi bhláth, a bhuíochas sin a chuid beartas 
eacnamaíoch ceannródaíoch sna 1950idí.
Nuair a labhair Whitaker faoin todhchaí 
bhunreachtúil i nóta a chuir sé chuig Taoiseach na 
linne, Seán Lemass, i 1968, d'fhéadfaí breathnú ar 
a thuairim mar ghlór mionlaigh i leith shaincheist 
na haontachta an tráth sin. “Ní raibh fágtha 
againn mar sin, ach aon rogha amháin. Beartas 
fadtéarmach atá sa bheartas sin, lenar gá foighne, 
tuiscint agus fadfhulaingt a léiriú agus seasamh 
go stuama i gcoinne an mhaoithneachais agus 
pholaitíocht na faille. Ní lú ár dtírghrá dá n-
ainneoin sin,” a dúirt sé. Is cóir agus is ceart 
dúinn, níos mó ná riamh, cluas éisteachta a 
thabhairt do na focail sin. 
An Seanadóir Marcus Ó Dálaigh, Cathaoirleach 
Sheanad Éireann

agaibh asam. Is de réir théarmaí an 
Bhunreachta, a bhfuilimid go léir faoi 
cheangal acu, a dheimhním nach ceadmhach 
don Chathaoirleach vóta a chaitheamh le linn 
vótáil ar bith sa seomra seo - ar follas é, 
creidim, gur chóir dó staonadh ó cheisteanna 
conspóideacha na linne. Tá dualgais bhur 
gCathaoirligh le míniú fós de réir théarmaí an 
Bhunreachta, ach tá sé soiléir go maith go 
mbeidh sé mar chúram aige seasamh le 
cumhachtaí an tSeanaid agus le pribhléidí a 
chomhaltaí, ord agus nósanna imeachta a ghnó 
a rialáil, agus a chinntiú go bhfuil lánchead 
cainte ag gach uile comhalta. 

•NÍ MHAÍM ACH
CÁILÍOCHT 
AMHÁIN. IS Í SIN 
GRÁ DO MO THÍR 
AGUS MIAN 
DIONGBHÁILTE 
D’ATHBHUNÚ NA 
SÍOCHÁNA••

An Tiarna Lann Abhaigh 

Ní mó ná cailíocht amháin agam ar féidir 
liom maíomh as, chun an phoist onóraigh seo 
ar chuige a cheap sibh mé - cáilíocht atá 
againn go léir is cinnte – arb í sin grá do mo 
thír féin agus dá muintir agus lenar mian 
liom go diongbháilte go ndéanfar an 
tsíocháin a thabhairt ar ais agus muintir na 
hÉireann a thabhairt le chéile agus go 
saorófaí sinn le honóir ón uafás agus ón 
achrann fionaíolach seo atá á bhfógairt inár 
measc. Is leis an dóchas agus an spiorad sin a 
ghlacaim leis an bhfreagracht atá bronnta 
orm inniu de thoradh an vóta a caitheadh 
d’aon guth nach mór. 

Aoichainteoirí 
forásacha
Thug triúr aoichainteoirí aithisc i mbliana 
mar chuid den chomóradh céad bliain ar 
bhunú an tSeanaid – Linda Ervine MBE, an 
Feisire Richard Neal agus an Tiarna John 
McFall as Alcluith

An Cathaoirleach, an Seanadóir Marcus Ó Dálaigh, leis an bhFeisire Richard Neal

hug Linda Ervine, bainisteoir an chláir 
Gaeilge Turas de chuid Mhisean 
Oirthear Bhéal Feirste  agus uachtarán 
CLG Oirthear Bhéal Feirste, aitheasc do

An Tiarna John McFall as Alcluith Linda Ervine MBE

 Sheanad Éireann i mí an Mhárta chun 
Seachtain na Gaeilge a chomóradh. Cúltaca 
ina pobal, tá Linda agus a comhghleacaithe 
tar éis a bheith ag obair go dian chun 
ranganna Gaeilge a chur ar fáil 
d’fhoghlaimeoirí neamhthraidisiúnta 
Gaeilge. Dúirt an Cathaoirleach, an 
Seanadóir Marcus Ó Dálaigh “Tá sé léirithe 
ag Linda gur meán í an teanga lenar féidir 
pobail a aontú, athmhuintearas a chothú 
agus deighiltí a leigheas.” I mí na Bealtaine, 
ba mhór an onóir don Seanad fáilte a chur 
roimh an bhFeisire Richard Neal, comhalta 
de Theach Ionadaithe na Stát Aontaithe agus 
cathaoirleach Choiste Ways and Means 
Theach Ionadaithe na Stát Aontaithe. Ar na 
hábhair a pléadh bhí ceapadh toscaire 
speisialta ó na Stáit Aontaithe chuig 
Tuaisceart Éireann agus Prótacal Thuaisceart 
Éireann. “Tá an Cathaoirleach Neal tar éis ról 

dochreidte a chomhlíonadh i dtaca lena 
chinntiú go gcosnaítear Comhaontú Aoine an 
Chéasta. Ina phost mar chathaoirleach ar an 
gCoiste Ways and Means, cinntíonn sé go 
mbeidh próiseas na síochána i gcroílár aon 
chainteanna ar chomhaontú ionchasach trádála 
SAM-RA”, a dúirt an Seanadóir Ó Dálaigh. Bhí 
an Tiarna Ró-Onórach John McFall as Alcluith, 
ina aire sóisearach in Oifig Thuaisceart Éireann 
in 1998, agus ba é an chéad Aire de chuid na 
Ríochta Aontaithe a bhí ar an láthair tar éis don 
bhuama pléascadh san Ómaigh. Chuir an 
Seanad fáilte roimh Thiarna Spéicéara Theach 
na dTiarnaí i mí Dheireadh Fómhair agus é ar a 
chéad chuairt oifigiúil ar Éirinn. Pléadh 
ceisteanna ar nós róil chomhionanna an dá 
sheomra faoi seach maidir le 
hathbhreithniú agus grinnscrúdú a 
dhéanamh, agus na bealaí a bhféadfaidh 
comhaltaí an dhá pharlaimint comhoibriú 
i ndáil le ceisteanna ar leasanna coiteanna 
iad. “Comhpháirtí tábhachtach do 
Pharlaimint na Ríochta Aonaithe is ea an 
tOireachtas. Tá sé mar aidhm agam an cairdeas 
agus an chomhpháirtíocht sin idir ár 
bparlaimintí a neartú amach anseo,” a dúirt an 
Tiarna McFall.Dul chun cinn an athchóirithe

Tá athchóirithe éagsúla ar Sheanad Éireann á bplé ó theip ar an reifreann 
cáiliúil um dheireadh a chur le teach uachtarach an Oireachtais in 2013
+ LLabhair an Cathaoirleach, an 

Seanadóir Marcus Ó Dálaigh, leis an 
Teach ar an 18 Samhain 2021, agus an 
Taoiseach Micheál Ó Máirtín i láthair,

 agus thug sé le fios go raibh an Seanad tar 
éis na moltaí iomchuí go léir sna 
tuarascálacha maidir le hathchóiriú  an 
tSeanaid a chur i bhfeidhm a raibh 
cumhacht ag an Teach iad a chur i ngníomh 
ó 2013. “Den chéad uair, táimid ag déanamh 
athbhreithnithe ar thuarascálacha ó Choistí 
Oireachtais sé mhí tar éis a bhfoilsithe, le 
féachaint céard iad na moltaí a cuireadh i 
bhfeidhm”, a dúirt sé. Mar léiriú ar an 
athchóiriú suntasach sa Seanad, thug 
an Seanadóir Ó Dálaigh le fios gur tháinig 
an Teachta Séamas Laighléis, Cathaoirleach 
an Chomhchoiste um Dhlí agus Ceart, 
os comhair an tSeanaid chun a 
thuarascáil maidir le héigniú agus foréigean 
gnéasach a phlé. Sa díospóireacht a tháinig 
ina dhiaidh sin, rinneadh cur síos ar an 
ngníomhaíocht leanúnach a bhí de dhíth 
chun a chinntiú go gcuirfí gach moladh i 
bhfeidhm. Baineann ceann eile de na 
hathleasuithe a cuireadh i bhfeidhm sa 
Seanad leis an rannpháirtíocht 

CREIDIÚINTÍ NA nGRIANGHRAF AR 
AN gCÉAD LEATHANACH: Seán

mhéadaithe le comhlachtaí poiblí agus 
ainmnithe, amhail comhlachtaí 
carthanais, ceardchumainn, feirmeoirí, 
eagraíochtaí gnó agus na hearnálacha 
oideachais agus cultúir, maidir le 
ceisteanna a dhéanann difear dóibh sna 
pléphainéil nua de chuid an tSeanaid. 
Baineann an chéad topaic den sórt sin le 
comhaontuithe um neamhnochtadh in 
ollscoileanna, a choinníonn íospartaigh ina 
dtost agus a chosnaíonn daoine ciontacha, 
rud a ligeann do mhí-úsáid leanúint ar 
aghaidh. Ó shin, tá geallta ag an Rialtas 
dlíthe a thabhairt isteach lena dtabharfar 
aghaidh ar an bhfadhb sin. Amach 
anseo, beidh ról lárnach ag an Seanad 
maidir lena chinntiú go ndéanfaidh an 
tOireachtas grinnscrúdú ceart ar dhlíthe 
an Aontais Eorpaigh sula síneofar 
isteach i ndlí na hÉireann iad. Moladh 
an méid sin i roinnt tuarascálacha a 
bhain le hathchóiriú an tSeanaid. Roimhe 
seo, chuir ranna rialtais leis an reachtaíocht 
Eorpach a síníodh isteach i ndlí na 
hÉireann, rud a tháinig salach ar an 
ngrinnscrúdú daonlathach. “An sampla ba 
mheasa den sórt sin ruda ab ea an chéad, 

feicthe ag aon Teachta, Seanadóir nó ag an 
gCoiste Sláinte fiú, sular síníodh isteach sa 
dlí é. Dúirt an Seanadóir Ó 
Dálaigh, agus é ag tagairt dá raibh á rá ag 
Mark Murphy, Cathaoirleach Chumann Duán 
na hÉireann, gurb é "an trasuí is measa de 
threoir AE in aon tír san Aontas Eorpach é." 
San óráid a thug sé ar an 18 Samhain 2021, 
thug an Seanadóir Ó Dálaigh le fios go 
bhfuil an reifreann maidir leis an seachtú 
leasú ar an mBunreacht, ar vótáil na 
daoine ar a shon níos mó ná 40 bliain ó 
shin, ar an aon cheann nár achtaigh 
aon rialtas go fóill. Fágann an tAcht 
um an Seachtú Leasú ar an 
mBunreacht (Forais Árdoideachais do 
Thoghadh Comhaltaí de Sheanad Éireann), 
1979, go bhféadfaí an próiseas lena dtoghtar 
sé chomhalta an tSeanaid i dtoghlaigh na 
n-ollscoileanna a athrú le dlí. “Dá
dtabharfaí éifeacht don leasú sin le dlí,
leathnófaí an ceart vótála dár saoránaigh agus
d’fhásfadh líon na ndaoine gur féidir leo
vótáil i dtoghcháin leasaithe an tSeanaid ó
150,000 duine go dtí na milliúin, b’fhéidir”, a
dúirt an Seanadóir Ó Dálaigh.

Cuirfear clabhsúr le comóradh ◊Seanad100 Dé Luain an 12 Nollaig 
le suí searmanach speisialta i Seomra na 
Dála, mar ar shuigh an chéad Seanad in 
1922. Beidh comhaltaí reatha agus iar-
chomhaltaí den Seanad i láthair, agus 
tabharfaidh an t-aoi oinigh, an 
Taoiseach Micheál Ó Máirtín TD, 
aitheasc don Seanad ar an ócáid 
stairiúil. Craolfar an ócáid beo ar 
OireachtaisTV. 

SUÍONNA 
SEARMANACHA 

agus an t-aon, dlí sa Stát a bhaineann le
deonú orgán. Ní raibh an reachtaíocht sin

AN CHÉAD SEANAD  

Comhaltaí den Chéad Seanad: Arthur Jackson, Andrew Jameson agus Perry 
Goodbody. Sonraí an ghrianghrafadóra: NLF

Triail ar leith
Foras fíorspéisiúil a bhí sa Seanad, arb é fonn 
idéalachais ba bhun leis agus a ghabh le bunú 
an Stáit, ach níorbh fhada indéanta é, a 
scríobhann an t-abhcóide agus údar, an 
Dochtúir Elaine Byrne BL.

a léir ó fhuinneamh an tSeanaid sna 
blianta 1922-28, den chuid is mó, an 
dearcadh gnásúil a bhí ag tromlach 
na Dála ar thaobh an Chonartha. 

a bhí sa chuid is mó de na hAirí nua. Níor 
chaith Aire ar bith tréimhse ag fónamh i 
bparlaimint riamh, gan trácht ar bheith ina 
Aire roimhe sin. Is é an Seanad sna blianta 
1922-28 a bhí de facto ag seasamh i gcoinne 
an Rialtais agus é sin ar chúiseanna nárbh 
ann dóibh riamh roimhe sin. Mar gheall ar 
bheartas neamh-fhreastalachais na 
bparlaiminteoirí frith-Chonartha agus Páirtí 
an Lucht Oibre a bheith lag, is beag a 
cuireadh i gcoinne bheartas an rialtais sa 
Dáil. Is éifeachtach go mór atá an Seanad 
agus é i mbun reachtaíocht a leasú, arb é is 
cúis lena bheith amhlaidh, b’fhéidir, cáilíocht 
a chomhaltaí, na rialacha lenar cuireadh taca 
faoina bhunú, agus na slite ar fheidhmigh 
Seanadóirí na rialacha sin.
 Murab ionann agus na hAirí, bhí an taithí 
pharlaiminteach ag na Seanadóirí, agus 
tuiscint bheacht acu ar bheartas, chomh 
maith le scileanna dréachtaithe. Ba é James 
G. Douglas, ball de Chumann na gCarad, a
bhí ina Leas-Cathaoirleach ar an gcéad
Seanad. Cé gur ó chúlra gnó a bhí Douglas
agus gan aon oiliúint fhoirmiúil sa dlí aige,
aithníodh é mar shaineolaí ar an dlí
bunreachtúil.

Ghlac sé an ról teicniúil arbh é buan-orduithe 
a dhréachtú agus dul i gceannas ar bhillí 
príobháideacha don Dáil agus don Seanad 
araon. Éascaíodh plé ar bheartas in atmaisféar 
nach raibh ladar na bpáirtithe polaitíochta á 
chur ann ná seasamh na bpáirtithe ag cur as 
dó. De réir Douglas, “gheall Seanadóirí go 
dtabharfaidís tacaíocht don Rialtas i dtaobh 
saincheisteanna lena ndéanfaí difear do 
chaomhnú an Chonartha, ach ní thabharfaidís 
an tacaíocht sin i nithe a bhaineann le 
polaitíocht nó gnóthaí inmheánacha.” 

Rannchuidiú suntasach
Is léir an méid a rannchuidigh an Seanad leis an 
Stát a fhorbairt, go háirithe sna leasuithe a 
rinneadh ann ar reachtaíocht phríomha idir 1922 
agus 1928. Ba mhéid ollmhór é na 238 bille 
(seachas Billí Airgid) a cuireadh faoi bhráid an 
tSeanaid le linn na tréimhse sin. Áiríodh orthu 
sin dlíthe a chuaigh díreach go croílár 
bhonneagar reachtaíocht nua an tSaorstáit, ina 
measc sin Acht an Gharda Síochána, 1924, an 
tAcht um Airí agus Rúnaithe, 1924, an tAcht 
Cúirteanna Breithiúnais, 1924, agus an tAcht 
Rialtais Áitiúil, 1925. 

Díríodh aird ar bhonneagar reachtaíochta an 
Stáit a bhunú, ar  dhlí agus ord a eagrú, ar 
mhaoin a chosaint agus ar thalamh, 
talmhaíocht agus iompar a rialáil. Bhí an 
Seanad ar a dhícheall ag iarraidh traidisiúin 
pholaitíochta na mionlach a neartú i stát nua 
neamhspleách. Bhí sé go mór chun tosaigh 
mar bhunthéama an Teach Uachtaraigh an 
seanréimeas agus an réimeas nua a thabhairt 
le chéile. Is le tuiscint neamhchlaonta a chaití 
le nósmhaireachtaí amhail paidir a 
comhaontaíodh a léamh i mBéarla agus i 
nGaeilge le linn imeachtaí an tSeanaid a 
oscailt. Díol suntais a bhí sa chomhthéacs 
inar ghlac na Seanadóirí páirt i mbunú an 
Stáit. Le linn Chogadh na gCarad, d’eisigh 
Liam Ó Loingsigh, Ceann Foirne Óglaigh na 
hÉireann, fógra ar an 30 Samhain 1922, inar 
sainaithníodh 14 chatagóir de dhuine a 
mbeadh cúis mhaith lena marú dar leis agus 
ar chóir “scaoileadh leo ar an toirt”. Ina 
measc sin bhí Seanadóirí agus “liosta de 
thithe cónaithe na Seanadóirí ar chóir iad a 
scriosadh”. An lucht míleata a bhí in aghaidh 
an Chonartha, rinne siad ionsaí ar 
Sheanadóirí trí fheachtas ina ndearnadh 
imeaglú, fuadaigh, iarrachtaí iad a mharú 
agus a gcuid tithe a scriosadh. Dódh go 
talamh trí theach is tríocha de chuid 
Seanadóirí idir Samhain 1922 agus Feabhra 
1923. Mar fhreagra ar an tréimhse 
dhúshlánach sin, choimisiúnaigh an 
Seanadóir Alice Stopford Green dearadh de 
chisteog mhiotail buailte a raibh rolla veillim 
istigh ann agus é sínithe ag gach Seanadóir a 
d'fhóin sa Seanad in 1922, in éineacht leis 
an teachtaireacht seo: “Is cuma cibé acu 
de bhunadh shliocht ársa na hÉireann muid, 
nó más de bhunadh níos déanaí sinn, 
táimid aontaithe in aon phobal amháin, agus 
táimid faoi cheangal ag oibleagáid 
uaillmhianach amháin arb é tógáil 
ár náisiúin chomhchoitinn a chur i 
gcrích. Chuirtí an chisteog ar dheasc an 
Chathaoirligh díreach roimh gach seisiún 
den Seanad ón 26 Samhain 1924 go dtí a 
shuí deireanach ar an 19 Bealtaine 1936.

Éagsúlacht chreidimh
Rinne L.T. Mac Cosgair, Uachtarán 

an Fheidhmiúcháin (1922-32), 30 duine a 
cheapadh go díreach ina gcomhaltaí den 
chéad Seanad in 1922. I measc na ndaoine 
a d'ainmnigh sé bhí 16 duine de 
bhunadh phobal aontachtach an deiscirt. 
Cé is moite de shocrú a dhéanamh chun an 
seanréimeas agus an Saorstát nua a 
thabhairt le chéile ó thaobh na 
polaitíochta agus an tsiombalachais 
de, bhí an cuspóir suntasach ag an Teach 
Uachtarach saineolas polaitiúil agus 
riaracháin a thabhairt isteach sa 
reachtas, rud a bhí go mór in easnamh i 
measc na gcomhaltaí den Dáil. Sa chéad 
Seanad, bhí 36 Caitliceach, 20 Protastúnach, 
triúr as Cumann na gCarad agus duine 
amháin den chreideamh Giúdach, a d'fhág 
gurbh é an Seanad an comhlacht parlaiminte 
ba mhó éagsúlacht ó thaobh an chreidimh de, 
ón tráth a baineadh saoirse na hÉireann 
amach. Ba mhór an méid a bhí rialtas Mhic 
Cosgair ag brath ar an Seanad. "Fir óga ar 
bheagán taithí ar an saol nó eolais ar 
ghnóthaí poiblí a sheoladh" 

••“IS ÉIFEACHTACH 
GO MÓR ATÁ AN 

SEANAD AGUS É I 
MBUN 

REACHTAÍOCHT A 
LEASÚ, ARB É IS 

CÚIS LENA BHEITH 
AMHLAIDH, 
B’FHÉIDIR, 

CÁILÍOCHT A 
CHOMHALTAÍ, NA 
RIALACHA LENAR 
CUIREADH TACA 
FAOINA BHUNÚ 

AGUS NA SLITE AR 
FHEIDHMIGH 

SEANADÓIRÍ NA 
RIALACHA SIN.”••

Seomra an tSeanaid. Sonraí an ghrianghrafadóra: Tithe an Oireachtais

Suí den Seanad, Teach an Ard-Mhéara, 1969. 
Sonraí an ghrianghrafadóra: Tithe an 
Oireachtais

Sínithe Sheanadóirí an Chéad Seanaid. 
Sonraí an ghrianghrafadóra: LNÉ

Comhaltaí den Chéad Sheanad Eileen 
Costello agus Alice Stopford Green. Sonraí 
an ghrianghrafadóra: NLF

Rinne an Seanad leasuithe substaintiúla ar 93 
bhille sular achtaíodh ina ndlí iad. As an 954 
leasú a rinneadh ar reachtaíocht phríomha, 
chomhaontaigh an Dáil le 910 leasú díobh. I 
ndiaidh leasú a dhéanamh ar an leasú 
bunaidh, níor dhiúltaigh an Dáil ach 27 leasú 
de chuid an tSeanaid sna 6 bliana sin. Ar an 
iomlán, ghlac an Dáil le 98% de leasuithe uile 
an tSeanaid. Chomh maith leis sin, bhí an 
Seanad an-éifeachtach maidir lena chinntiú 
go raibh prionsabal neamhspleáchais 
bhreithiúnaigh daingean san Acht 
Cúirteanna Breithiúnais, 1924, agus ar an 
dóigh sin, laghdaíodh oidhreacht 
bhreithiúnach na Breataine a raibh droch-
cháil uirthi in Éirinn. 

Mar shampla, de réir leasú an tSeanadóra 
John T. O’Farrell, is leis an bPríomh-Chiste 
seachas leis an Acht Leithreasa a dhéanfaí 
foráil maidir le luach saothair na 
mbreithiúna. D'éirigh leis na Seanadóirí sa 
phlé a rinne siad ar son post lánaimseartha a 
bheith ag breithiúna, go n-íocfaí leo agus go 
mbeadh siad cáilithe go dlíthiúil - rud nárbh 
amhlaidh i gcás na mbreithiúna sin a tháinig 
díreach rompu, na Giúistisí Cónaitheacha de 
chuid na gCúirteanna Gearra a mbíodh an t-
éiliú á chaomhnú acu. Bhí an chumhacht ag 
an Seanad leasuithe a chur chun cinn agus 
reachtaíocht a chur siar ar feadh tréimhse 
suas go 270 lá ach ní raibh sé de chead acu 
billí a chrosadh. Maidir leis na cumhachtaí 
sin chun billí a chur ar fionraí, baineadh 
úsáid astu trí huaire roimh 1928, arbh é an 
Bille Rialuithe na Stát-Sheirbhíse (Leasú), 
1925 an ceann ba mhó suntas. D’éirigh leis an 
Seanadóir Eileen Costello agus an Seanadóir 
Jennie Wyse Power, iar-Uachtarán Chumann 
na mBan, eagraíocht do mhná 
poblachtánacha a bunaíodh in 1914, a chur 
ina luí ar a gcomhghleacaithe go 
raibh idirdhealú i gcoinne na mban á 
dhéanamh leis an bhforáil maidir le 
scrúduithe iomaíocha i gcomhair poist sa 
státseirbhís. Mar sin féin, ní raibh aon 
éifeacht leis an moill agus ritheadh an 
reachtaíocht bliain ina dhiaidh sin. Bhí na 
hidirghabhálacha sin ag Costello agus Wyse 
Power mar ba dhual do Sheanad a bhí 
ullamh chun cur i gcoinne an rialtais, arbh 
iad sa chás sin saincheisteanna a bhain leis an 
bhfeimineachas. Go deimhin, is mór idir an 
ceathrar ban ar Sheanadóirí iad agus an t-
aon bhean amháin a raibh suíochán aici as 
measc 128 suíochán sa Dáil in 1922. Bhí ag 
briseadh ar fhoighne Mhic Cosgair leis an 
Seanad faoi dheireadh na 1920idí. Níorbh 
fhada riamh go dtiocfadh deireadh leis an 
triail ar leith sin. Bhí an dearcadh ann nach 
raibh sa Seanad ach comhghéilleadh 
sealadach dá raibh fágtha den impireacht 
agus is mar gheall air sin go ndearnadh 
dearmad ar an méid a rannchuidigh sé leis 
an Stát nua a bhunú. 

Plean Sheomra an tSeanaid, 1946. Sonraí 
an ghrianghrafadóra: Tithe an Oireachtais

Clog an tSeanaid. Sonraí an 
ghrianghrafadóra: Tithe an Oireachtais

Oliver St. John Gogarty, Cumann na nGaedheal 

Marquess of Headfort (Geoffrey Taylour), 

Independent 

William Hutcheson Poë, Independent 

Earl of Dunraven (Windham Wyndham-Quin), 

Independent 

William Butler Yeats, Independent 

G eorge Sigerson, Independent 

William John Molloy, Independent 

Maurice George Moore, Independent 

James Moran, Independent 

G eorge Nesbitt, Independent 

Michael O’Dea, Cumann na nGaedheal 

John O’Neill, Cumann na nGaedheal 

John Thomas O’ Farrell, Labour Party 

B rian O’Rourke, Cumann na nGaedheal 

William O’Sullivan, Cumann na nGaedheal 

James Joseph Parkinson, Cumann na nGaedheal 

Earl of Kerry (Henry Petty-Fitzmaurice), 

Independent 

Horace Plunkett, Independent 

Jane Wyse Power, Independent 

E dward Mansfield, Independent 

COMHALTAÍ DEN 
CHÉAD SEANAD 
- 1922
John Philip Bagwell, Independent 

Henry Leo Barniville, Cumann na nGaedheal 

William Barrington, Independent 

Thomas Westropp Bennett, Cumann na nGaedheal 

Earl of Mayo (Dermot Bourke), Independent 

Samuel Lombard Brown, Independent 

Henry Givens Burgess, Independent 

Richard A. Butler, Independent 

Eileen Ellen Costello, Independent 

John Joseph Counihan, Independent 

William Cummins, Labour Party 

Peter De Loughry, Cumann na nGaedheal 

Countess of Desart, Independent 

James Green Douglas, Independent 

James Charles Dowdall, Independent 

Michael Duffy, Labour Party 

Thomas Henry Grattan Esmonde, Independent 

Nugent Talbot Everard, Independent 

Edmund Eyre, Independent 

Thomas Farren, Labour Party 

Martin Fitzgerald, Independent 

Thomas Foran, Labour Party 

Earl of Granard (Bernard Forbes), Independent 

Lord Glenavy, Independent 

James Perry Goodbody, Independent 

Alice Stopford Green, Independent 

Henry Greer, Independent 

John Purser Griffith, Independent 

Henry Seymour Guinness, Independent 

Benjamin Haughton, Independent 

Earl of Wicklow (Ralph Howard), Independent 

Douglas Hyde, Independent 

Cornelius J. Irwin, Cumann na nGaedheal 

Arthur Jackson, Independent 

Hon Andrew Jameson, Independent 

John Keane, Independent 

Patrick W. Kenny, Cumann na nGaedheal 

Thomas Linehan, Farmers Party 

Joseph Clayton Love, Cumann na nGaedheal 

Edward MacEvoy, Cumann na nGaedheal 

James MacKean, Cumann na nGaedheal 

John MacLoughlin, Independent 

Edward MacLysaght, Independent 

Thomas MacPartlin, Labour Party 

Bryan Mahon, Independent 

Ar chomóradh cothrom céad bliain bhunú an 
tSeanaid, is mithid athbhreithniú a dhéanamh 
ar an ról a bhí aige sa daonlathas a dhaingniú 
in Éirinn.

GLÓRTHA MIONLAIGH, ATHRUITHE MÓRA

Crainn Sheasta ar 
son an Athraithe
Glórtha Mionlaigh, Athruithe Móra is téama 
uileghabhálach do Seanad100, agus leagtar 
béim sa téama sin ar conas mar a tháinig ann do 
thimpeallacht pholaitiúil ina raibh breis 
éagsúlachta agus scóipe ag Seanadóirí chun 
tuairimí a nochtadh i dtaobh an iliomad nithe, a 
bhuí le comhdhéanamh agus le cineál sainiúil 
an tSeanaid.

mí Feabhra a seoladh clár imeachtaí 
Seanad100 – Glórtha Mionlaigh, 
Athruithe Móra – agus áirítear ann 
taispeántas, léachtaí, clár faisnéise teilifíse, 

turais théamúla ar Theach Laighean, 
imeachtaí de chuid Oíche Chultúir agus 
díospóireachtaí do mhic léinn. Ina theannta 
sin tá ábhar gréasáin tiomnaithe a d’fhorbair 
foireann gréasáin an Oireachtais mar aon le 
feachtas ar na meáin shóisialta dar teideal 
#Seanad100. D’fhonn an clár a oscailt, rinne 
an Cathaoirleach, an Seanadóir Marcus Ó 

••AN CION OIBRE A
RINNE SIAD I

gCAITHEAMH NA 
hAIMSIRE SIN INA 

SEANADÓIRÍ DÓIBH, 
D’FHÁG SÉ LORG 

MARTHANACH AR 
STAIR AGUS AR 

SHAOL LAETHÚIL AN 
NÁISIÚIN AGUS AN 

STÁIT••

Dálaigh cathaoirleacht ar phlé le beirt de na 
comhaltaí is iomráití den Seanad go dtí seo – 
iar-Uachtarán na hÉireann Máire Mhic Róibín 
agus an Seanadóir David Norris. “Tá an t-iar-
Uachtarán Máire Mhic Róibín agus an 
Seanadóir David Norris ar bheirt de na 
comhaltaí is oirirce den Seanad le 100 bliain 
anuas. Tá breis agus 50 bliain de sheirbhís gan 
bhriseadh tugtha ag an mbeirt acu, seirbhís a 
thugann Glórtha Mionlaigh, Athruithe Móra 
chun feidhme. An cion oibre a rinne siad i 
gcaitheamh na haimsire sin ina Seanadóirí 
dóibh, d’fhág sé lorg marthanach ar stair agus 
ar shaol laethúil an náisiúin agus an Stáit,” a 
dúirt an Seanadóir Ó Dálaigh. Tugtar aird sa 
taispeántas Glórtha Mionlaigh, Athruithe 
Móra ar chuid de na glórtha iomadúla a bhain 
úsáid as a gcuid ama sa Seanad chun 
saincheisteanna agus cúiseanna a chur chun 
cinn a bhí fágtha ar leathimeall nó nach raibh a 
ndóthain iomrá orthu chun go gcuirfí 
athruithe polaitiúla, athruithe ar an tsochaí nó 
athruithe eacnamaíocha i gcrích. Gach 
Seanadóir a léirítear sa taispeántas seo 
chabhraigh sé nó sí le hathruithe a thabhairt 
chun cinn arbh athruithe iad ar baineadh cuid 
mhór acu amach i gcaitheamh na ndeicheanna 
de bhlianta a thabhairt i gceann 
feachtasaíochta agus trí rannpháirtíocht ag 
scata eile laistigh den chóras polaitíochta agus 
lasmuigh de, lena n-áirítear daoine a bhí 
fágtha ar leathimeall an uair sin.

Seo roinnt Seanadóirí atá sa taispeántas:

David P. B. Norris (1944 - )
Tá David P. B. Norris ina sheanadóir 
neamhspleách d’Ollscoil Bhaile Átha Cliath 
ón mbliain 1987 i leith. Is léachtóir le Béarla 
agus scoláire Joyce é, chomh maith le 
bheith ina ghníomhaí ar son chearta an 
duine agus ina pholaiteoir. Bhí sé ina iarrthóir 
d’Uachtaránacht na hÉireann sa toghchán 
i mí Dheireadh Fómhair 2011. Tá 32 
Bille Comhaltaí Príobháideacha tugtha 
isteach agus comhurraithe aige agus 
chuaigh sé i mbun feachtais ar cheisteanna 
maidir le cearta an duine. Thug sé Bille um 
Páirtíocht Shibhialta isteach mar Bhille 
Comhaltaí Príobháideacha sa Seanad sa 
bhliain 2004 sula ndearnadh dleathach é 
in Éirinn sa bhliain 2010. Tháinig athrú ar 
dhlí na hÉireann chun an 
homaighnéasacht a dhíchoiriúlú sa bhliain 
1993 mar gheall ar an gcás a thug sé i 
gCúirt Bhreithiúnais na hEorpa.
Sonraí an ghrianghrafadóra: Tithe an Oireachtais

Mícheál D. Ó hUigínn (1941 - )

Is é Mícheál D. Ó hUigínn an naoú hUachtarán 
ar Éirinn. Iar-Sheanadóir, Iar-TD agus Iar-Aire de 
chuid Pháirtí an Lucht Oibre é, is urlabhraí ar 
son chearta an duine é, agus tá sé ina fhile agus 
ina scoláire chomh maith. D’ainmnigh an 
Taoiseach chuig Seanad Éireann é i dtosach sa 
bhliain 1973 do théarma amháin agus d’fhóin sé 
arís ina chomhalta de rolla Ollscoil na hÉireann 
ón mbliain 1983 go dtí an bhliain 1987. Fad a 
bhí sé ina Sheanadóir rinne sé An Bille um 
Leanaí Neamhdhlisteanacha (Cothabháil agus 
Comharbas), 1974, a chomhurrú chun deireadh 
a chur le coincheap na neamhdhlisteanacha i 
ndáil le leanaí i ndlí na hÉireann agus chuaigh sé 
i mbun feachtais in aghaidh an Ochtú Leasú
ar an mBunreacht.

Sonraí an ghrianghrafadóra: Áras an 
Uachtaráin  

Eileen Ellen (Edith) Costello (1870 - 1962) 

Bean a chuir spéis mhór sa Ghaeilge, a bhí 
gníomhach i bhfeachtais pholaitíochta agus 
a bhí ina comhalta den Seanad ón mbliain 1922 
go dtí an bhliain 1934 ab ea Eileen Ellen 
(Edith) Costello (1870-1962). Chuir sí in 
aghaidh Bhille na nGiúiréithe, 1927 a raibh sé 
mar aidhm leis mná a eisiamh ó sheirbhís 
ghiúiré a dhéanamh. Chuir sí in aghaidh Bhille 
Rialuithe na Státseirbhíse (Leasú), 1925 
a raibh sé mar aidhm leis mná a choinneáil 
sna poist ag leibhéal níos ísle sa 
Státseirbhís. Sa mhéid a bhí le rá 
aici sa díospóireacht, luaigh sí 
Bunreacht Shaorstát Éireann agus an 
gealltanas a bhí ann maidir le pribhléidí 
agus dualgais saoránachta “gan aon 
idirdhealú ar bhonn gnéis”. 

 Sonraí an ghrianghrafadóra:  NLF

Dubhghlas de hÍde (1860 - 1949) 

Comhbhunaitheoir agus an chéad uachtarán ar 
Chonradh na Gaeilge, an ghluaiseacht náisiúnta 
d’athbheochan na Gaeilge ba ea Dubhghlas de 
hÍde (1860-1949). Rinneadh comhalta den 
Chéad Seanad de sa bhliain 1925 i 
bhfothoghchán. Sa bhliain 1925, vótáil sé i 
bhfabhar rúin nóis imeachta chun díospóireacht 
faoi cholscaradh sa Seanad a cheadú. D’eascair 
feachtas as seo chun míchlú a tharraingt air agus 
ar Sheanadóirí Protastúnacha eile agus chaill sé 
a shuíochán sa toghchán níos déanaí an bhliain 
sin. D’fhóin de hÍde sa dara Seanad sa bhliain 
1938 sular toghadh é ina chéad Uachtarán ar 
Éirinn níos déanaí an bhliain sin.

Sonraí an ghrianghrafadóra: Áras an Uachtaráin

An taispeántas ‘Glórtha Mionlaigh, 
Athruithe Móra’ i dTeach Laighean, 
Baile Átha Cliath

Jane (Jennie) Wyse Power (1858 - 1941) 

Comhalta de Chumann Bhaile Átha Cliath um 
Cheart Vótála do Mhná ba ea Jane (Jennie) 
Wyse Power (1858–1941) agus chomhbhunaigh 
sí Inghinidhe na hÉireann sa bhliain 1900. 
D’fhóin sí ar fheidhmeannas Shinn Féin agus bhí 
sí ar dhuine de bhunaitheoirí Chumann na 
mBan. Ainmníodh í chuig an gCéad Seanad sa 
bhliain 1922. In éineacht le Edith Costello, 
d’áitigh sí ar an Seanad diúltú do Bhille Rialaithe 
na Státseirbhíse, 1925, a choinneodh mná ag na 
gráid ísle sa Státseirbhís agus chuir sí in aghaidh 
an Bhille um Choinníollacha Fostaíochta, 1935 
a chuir cosc ar mhná glacadh le hobair i 
dtionscail áirithe. Bhí sí ina comhalta den 
Seanad ón mbliain 1922 go dtí an bhliain 1936. 

Sonraí an ghrianghrafadóra: Músaem Phríosún 
Chill Mhaighneann

Éamon de Buitléar (1930 - 2013) 

Ba scannánóir, gníomhaí timpeallachta 
agus údar é Éamon de Buitléar 
(1930-2013). Ainmníodh é don Seanad sa 
bhliain 1987 agus d’fhóin sé go dtí deireadh 
an 18ú Seanad sa bhliain 1989 ina Sheanadóir 
neamhspleách. Mar aon leis an nGaeilge a 
chur chun cinn, ba é an phríomhobair a rinne 
de Buitléar ná áitiú go seasta ar son 
réimsí éagsúla bearta caomhnaithe dúlra i 
ngach gné de bheartas an rialtais. Le linn 
díospóireachta maidir leis an mBille Iascaigh 
(Leasú) (Uimh. 2), 1988 luaigh sé: “Every 
Minister is going to hate me because I will 
keep on chipping away with my hammer and 
chisel until the system begins to 
understand that we have a country which 
is nothing short of a jewel and we do not 
really understand what we have and what we 
stand to lose”.  
 Sonraí an ghrianghrafadóra: NUIG

Labhrás Ó Murchú (1939 - )

Polaiteoir Fhianna Fáil is ea Labhrás Ó 
Murchú (1939-). Tá sé ina Ard-Stiúrthóir ar 
Chomhaltas Ceoltóirí Éireann a chuireann 
ceol, amhránaíocht agus damhsa na hÉireann 
chun cinn. Bhí sé ina chomhalta den Seanad 
ón mbliain 1997 go dtí an bhliain 2016 ar an 
Rolla Saíochta agus Oideachais. Le linn an 
ama a chaith sé ina Sheanadóir, thacaigh sé 
le Billí Comhaltaí Príobháideacha agus rúin a bhí 
ar son na ndaoine sin atá faoi mhíchumas, 
lena n-áirítear rún i ndáil le rochtain ar 
dheiseanna oideachais agus eile do dhaoine faoi 
mhíchumas agus an Bille um Theanga 
Chomharthaíochta na hÉireann do na Bodhair a 
Aithint, 2013. Thacaigh sé go seasta leis na 
healaíona, cultúr agus an Ghaeilge sa Seanad. 
Sonraí an ghrianghrafadóra: Le caoinchead ó 
Labhrás Ó Murchú

William Butler Yeats (1865 - 1939) 

File, drámadóir agus comhalta den Seanad ab ea 
William Butler Yeats (1865–1939) ón mbliain 
1922 go dtí an bhliain 1928. Bronnadh an Duais 
Litríochta Nobel air sa bhliain 1923. Le linn an 
ama a chaith sé sa Seanad, ba mhinic é bheith 
páirteach i ndíospóireachtaí, idir rún a chur síos 
maidir le pictiúir ó bhailiúchán Hugh Lane a 
thabhairt ar ais go hÉirinn ó Shasana agus ag cur 
in aghaidh úsáid na Gaeilge le linn imeachtaí 
parlaiminte: “Would I be in order in moving as 
an amendment that the prayer be read in Irish 
as soon as the majority of the members of the 
Seanad know Irish?” Níor chuir sé fiacail ann 
agus é ag cáineadh an dlí a chur cosc ar 
cholscaradh in Éirinn – agus é ag áitiú go 
gcuirfeadh sé coimhthíos ar Phrotastúnaigh 
Éireannacha agus go gcruthódh sé bac idir an 
Deisceart agus an Tuaisceart. 
Sonraí an ghrianghrafadóra: NLF

ACMHAINNÍ
Maidir leis na Seanadóirí a ndéantar cur 
síos orthu sa cheacht seo, tá ceangal acu 
le Topaicí 2 agus 3 de Shiollabas Staire 
na hArdteistiméireachta (Éire sa Nua-
Aois Dhéanach).

1. An Suíomh Gréasáin Glórtha
Mionlaigh, Athruithe Móra https://
www.oireachtas.ie/en/visit-and- learn/
centenaries/seanad100/minority- 
voices-major-changes/ 

2. Comhaltaí den Chéad Seanad
https://www.oireachtas.ie/en/visit-and- 
learn/centenaries/seanad100/
members- of-the-first-seanad/  

GLÓRTHA 
MIONLAIGH, 
ATHRUITHE MÓRA
– PLEAN CEACHTA
Ba Chomhaltaí den Chéad Seanad iad gach 
duine díobh seo a leanas. Bain úsáid as an 
eolas faoi bheatha na gcomhaltaí sin ar an 
suíomh greasáin Glórtha Mionlaigh, Athruithe 
Móra chun ceisteanna faoi gach duine díobh a 
fhreagairt (D’fhéadfá Seanadóirí eile a chur 
san áireamh mar ghníomhaíocht foghlama 
breise, go háirithe má bhí ceangail áitiúla ag 
baint leo).

A.  An Chuntaois Lios Loinín, Ellen Odette 
Cuffe
1. Déan cur síos achomair ar a cúlra agus 

ar an tslí ar tháinig sí chun bheith ina 
Seanadóir (Tofa nó Ainmnithe)

2. Cad iad na saincheisteanna a raibh sí i 
mbun feachtais ar a son le linn di 
bheith sa Seanad agus cén seasamh a 
bhí aici ar na saincheisteanna sin?

3. Déan cur síos ar an méid a chuir sí leis 
an saol i gCill Chainnigh.

B. William Butler Yeats
1. Déan cur síos achomair ar a chúlra 

agus ar an tslí ar tháinig sé chun 
bheith ina Sheanadóir.

2. Cad iad na saincheisteanna a raibh 
sé i mbun feachtais ar a son le linn 
dó bheith sa Seanad?

3. Cé is moite dá phost mar 
Sheanadóir, céard eile as a bhfuil 
cáil air? 

C. Dubhghlas de hÍde
1. Déan cur síos achomair ar a chúlra 

agus ar an tslí ar tháinig sé chun 
bheith ina Sheanadóir.

2. Cad iad na saincheisteanna a raibh sé i 
mbun feachtais ar a son le linn dó 
bheith sa Seanad?

3. Cé is moite dá phost mar 
Sheanadóir, céard eile as a bhfuil cáil 
air? 

CI. Eileen Costello

1. Déan cur síos achomair ar a cúlra 
agus ar an tslí ar tháinig sí chun 
bheith ina Seanadóir.

2. Cad iad na saincheisteanna a raibh sí i 
mbun feachtais ar a son le linn di 
bheith sa Seanad?

3. Mínigh an méid a chuir sí leis an 
saol cultúrtha in Éirinn. 

CLABHSÚR:  
Lean ort ag déanamh plé ar roinnt de na 
comhaltaí eile den Chéad Seanad. Bain 
úsáid as na ceannteidil mholta seo a 
leanas chun do thaighde a dhéanamh: 
pearsana áitiúla, ainmneacha teaghlach 
cáiliúil, pearsana stairiúla, etc.

http://www.oireachtas.ie/en/visit-and-
http://www.oireachtas.ie/en/visit-and-
http://www.oireachtas.ie/en/visit-and-
http://www.oireachtas.ie/en/visit-and-


08 

MNÁ SA  SEANAD

Seoladh an taispeántais Mná sa Seanad i mí Iúil

I mbun feachtais ar son 
an Chomhionannais
Léirítear sa taispeántas ‘Mná sa Seanad’ roinnt 
mhaith ban ar Sheanadóirí iad a bhí, ar feadh céad 
bliain, i mbun feachtais ar son an chomhionannais 
lenar bhain an iliomad comhthéacsanna 
socheacnamaíocha 

••CHUAIGH NA
SEANADÓIRÍ SA

TAISPEÁNTAS SEO 
AR THÓIR AN 

CHOMHIONANNAIS 
Ó RÉIMSE 

DEARCTHAÍ 
POLAITÍOCHTA••

Sa taispeántas seo léirítear 26 bean ar 
Sheanadóirí iad a bhí i mbun feachtais ar son 
an chomhionannais ó réimse dearcthaí 
éagsúla. Ina theannta sin, tá liosta de gach 
bean a bhí ina comhalta den Seanad le 100 
bliain anuas, ón gceathrar ban a toghadh ina 
Seanadóirí sa bhliain 1922 go dtí na 23 
bean atá sa Seanad faoi láthair. “Chuaigh na 
Seanadóirí sa taispeántas seo ar thóir an 
chomhionannais ó réimse dearcthaí 
polaitíochta, gach duine acu ag labhairt amach 
ar son cothrom na féinne a bheith ag na mná 
sa pholaitíocht agus i sochaí na hÉireann agus 
é a chur chun cinn mar bhunriachtanas”, a 
dúirt an Cathaoirleach, an Seanadóir Marcus 
Ó Dálaigh ag seoladh an taispeántais. Tá an 
taispeántas le feiceáil ina iomláine i dTeach 
Laighean agus tá sé ar fáil ar líne freisin ag 
www.oireachtas.ie/ seanad100.

Seo rogha de na mná diongbháilte agus cumasacha 
atá sa taispeántas:

Tras Honan (1930 - )

Ba Sheanadóir de chuid Fhianna Fáil í Tras 
Honan a d’fhóin ar an bPainéal Riaracháin idir 
1977 agus 1992. Seanadóirí freisin a bhí ina 
hathair céile Thomas (T.V.)  Honan agus a fear 
céile Dermot (Derry) Honan. Shuigh sí féin 
agus a deirfiúr, an Teachta Caroline (Carrie) 
Acheson, san Oireachtas sa bhliain 1981, an 
chéad uair riamh a shuigh deirfiúracha san 
Oireachtas ag an am céanna. Ar an 13 
Bealtaine 1982, ainmníodh agus toghadh í, 
gan iomaíocht, ar an gcéad Chathaoirleach 
mná agus ath-toghadh chuig an bpost sin í ar 
an 25 Aibreán 1987. Is í an t-aon bhean 
amháin a d’fhóin ina Cathaoirleach agus ní 
raibh aon bhean eile ina Cathaoirleach ó shin.  
Thug sí “bean tuaithe” uirthi féin. Cé gur 
thacaigh sí leis an mBille Sláinte (Beartú 
Muiríne), 1978, a rinne frithghiniúnaigh 
dleathach ar oideas ó phroifisiúnaigh leighis 
nuair a achtaíodh é, bhí sí i gcoinne na saoirse 
breise a bheadh i gceist le frithghiniúnaigh a 
bheith ar fáil do dhaoine os cionn 18 bliain 
d’aois. Le linn na díospóireachta Dara Céime 
ar an mBille um Chosaint Mháithreachais 
d'Fhostaithe, 1981, thug sí ardmholadh do 
mhá ar éirigh leo post lán-aimseartha a chur 
díobh fad ar thóg siad clann ach chuir sí in iúl 
freisin gurbh ábhar imní di é folláine na bpáistí 
a bhí i gceist, agus dúirt: “I have said that 
now. I may be hauled over the coals at the 
weekend for saying it, but it is said. I am sure 
the Minister is accustomed to me by now”.
Sonraí an ghrianghrafadóra: Oireachtas

Monica Barnes (1936 - 2018) 

Toghadh Monica Barnes chuig an 16ú Seanad 
(1982) d’Fhine Gael ar Phainéal an Lucht Oibre. 
Ba é a cuid taithí phearsanta féin ag tús a saoil 
a spreag í a bheith ar son comhionannais agus 
chearta na mban. Bhí sí ar dhuine de na chéad 
chomhaltaí den Chomhairle um Stádas na 
mBan sa bhliain 1973 (ar a dtugtar Comhairle 
Náisiúnta na mBan anois) agus bhí sí ina Leas-
chathaoirleach ar Chumann Polaitíochta na 
mBan. Sa Seanad, bhí sí ina hUrlabhraí d’Fhine 
Gael ar Athchóiriú Dlí agus ina hAoire Cúnta 
(Aibreán go Samhain 1982). Le linn 
dhíospóireacht Seanaid i Meitheamh 1982 ar 
an Rún chun Comhchoiste ar Chomhlachtaí 
Stát-Tionscanta a bhunú, chuir sí in iúl go raibh 
sí ag súil go ndéanfadh an coiste an 
chothromaíocht inscne i mboird 
gníomhaireachtaí stáit a scrúdú. Thug sí a 
barúil nach bhfeictear ionchur na mban i 
gcomhlachtaí den sórt sin, in ainneoin go raibh 
deich mbliana d’obair curtha isteach aici agus 
go raibh reachtaíocht chomhionannais ann. 
Dúirt sí: “Feictear dom gur díothacht agus 
bochtú iomlán chóras an Stáit agus Leathstáit 
ar fad é agus is féidir cuid de na drochthorthaí 
de sin a fheiceáil mar gheall nach bhfuil ionchur 
níos cothroime ann, b’fhéidir.”   Le linn a 
téarma ina Teachta Dála (1982-1992 agus 
1997-2022) bhí sí ina cathaoirleach ar an 
gComhchoiste ar Chearta na mBan nuair a 
foilsíodh tuarascálacha uaidh sa bhliain 1988 
agus sa bhliain 1991. Bhí sí ina comhalta den 
Chomhairle Stáit sna 1990idí.
Sonraí an ghrianghrafadóra:  Collins

Margaret Mary Pearse (1878 - 1968) 

Toghadh Margaret Mary Pearse ina Seanadóir 
de chuid Fhianna Fáil chuig an dara Seanad sa 
bhliain 1938. D’fhóin sí go leanúnach i ndeich 
Seanad go dtí gur bhásaigh sí sa bhliain 1968. 
Toghadh cúig uaire í ar an bPainéal Riaracháin 
agus ba í ainmniúchán an Taoisigh í sé huaire.  
D’fhóin sí ina Teachta Dála ar an 8ú Dáil 
(1933-1937). Ba mhúinteoir í i Scoil Éanna, Ráth 
Fearnáin a rith sí féin agus a máthair go dtí gur 
dúnadh an scoil sa bhliain 1935. Ba é a 
deartháir, Pádraig J. Mac Piarais, duine de 
shínitheoirí fhorógra 1916, a bhunaigh an scoil 
sa bhliain 1908, agus bhí cur chuige 
ceannródaíoch ag an scoil i dtaobh oideachas 
dátheangach agus i dtaobh an bhéim a leag an 
scoil ar shamhlaíocht agus ar chumais na 
ndaltaí aonair. Le linn na díospóireachta i 
gCéim an Choiste ar Bhille Phoblacht na 
hÉireann, 1948 dúirt sí: "First, there has been 
no confusion in my mind as to whether or not 
we had a republic. … We all know that the 
republic was first declared in 1916 outside the 
G.P.O. …” In Aibreán na bliana 1966, le linn 
chomóradh Iubhaile Leathchéad Bliain Éirí 
Amach Sheachtain na Cásca, bronnadh céim 
oinigh Dochtúir le Dlí uirthi. Nuair a bhásaigh sí 
sa bhliain 1968 bronnadh teach agus tailte Scoil 
Éanna ar náisiún na hÉireann agus bhí sochraid 
stáit uirthi.

Sonraí an ghrianghrafadóra: Iarsmalann an 
Phiarsaigh

Mary E. F. Henry (1940 - )

Is dochtúir í Mary E.F. Henry agus ba Sheanadóir 
Neamhspleách í ar phainéal Ollscoil Bhaile Átha 
Cliath ó 1993 go 2007. Bhí sí ar dhuine de 
bhunaitheoirí Chumann Polaitiúil na mBan sna 
1970idí, a raibh sé mar aidhm aige 
rannpháirtíocht na mban sa saol poiblí a 
spreagadh. D’urraigh sí Billí Comhaltaí 
Príobháideacha (BCP) chun turasóireacht ghnéis 
leanaí a stopadh i 1995 a thug an Rialtas isteach 
ina reachtaíocht, chomh maith le BCP maidir le 
Atáirgeadh Daonna Cuidithe (1999) inár 
féachadh rialú dlí a thabhairt isteach maidir le 
toirchiú in vitro. D’fhéach sí le cearta daoine faoi 
mhíchumas a chur chun cinn agus a chosaint 
nuair a d’urraigh sí An Bille um Choimisinéir 
Míchumais 2001 (BCP). Sa bhliain 1994, chuir sí 
Ceist ar Atráth i láthair chun clár náisiúnta 
scagthástála cíoch a mholadh agus tugadh an 
clár sin isteach sé bliana ina dhiaidh sin. Bhí sí i 
gcónaí i bhfách le saincheisteanna a bhain le 
cearta ban agus daonna: díchoiriúlú na 
homaighnéasachta, síneadh a chur le clúdach 
saoire máithreachais, chomh maith le 
fadhbanna a bhí le sárú ag máithreacha aonair. 
Insealbhaíodh í ina Leas-Sainsailéir i gColáiste na 
Tríonóide, Baile Átha Cliath in 2012, mar 
aitheantas ar an méid atá curtha aici le cúrsaí 
leighis, acadúla agus polaitíochta le linn a gairme 
a mhair breis is ceathracha bliain. 

Sonraí an ghrianghrafadóra: Oireachtas

Ba í Tras Honan, an t-aon bhean riamh 
a toghadh ina Cathaoirleach ar an 
Seanad, a sheol an taispeántas Mná 
sa Seanad an 12 Iúil 2022 (féach 
thíos, nótaí beathaisnéise Tras 
Honan).

http://www.oireachtas.ie/seanad100

Joan Freeman (1958 - )

An Taoiseach Enda Kenny a d’ainmnigh Joan 
Freeman ina Seanadóir Neamhspleách chuig an 
25ú Seanad. Tá céim MSc sa tSíceolaíocht 
aici agus is gníomhaire agus údar ar 
chúrsaí meabhairshláinte í. Bhunaigh sí Pieta 
House sa bhliain 2006, carthanacht a 
chuireann cur chuige teiripeach saor in 
aisce ar fáil do dhaoine a bhfuil smaointe 
féinmharaithe ag cur isteach orthu agus 
daoine a bhíonn i mbun féindochair. Is í a 
chuir tús leis an ócáid bailithe airgid 
shuaitheanta idirnáisiúnta Darkness into Light.  
Sa bhliain 2016, nuair a labhair sí ar an 
Ábhar Tosach Feidhme a chuir sí síos 
ar Sholáthar Seirbhísí Meabhairshláinte, dúirt sí  
go n-oibreodh sí gan stad gan 
staonadh chun cuidiú le grúpaí 

meabhairshláinte atá ag iarraidh an córas 
meabhairshláinte a athrú agus go dtacódh 
sí go huile agus go hiomlán leo. Rinne sí 
comh-urraíocht ar an mBille Comhaltaí 
Príobháideacha, an Bille Meabhair-
Shláinte (Leasú), 2016, a ritheadh i ngach 
céim Seanaid ach ar tháinig deireadh leis
an nuair aidhm a a bhí leis díscaoileadh an 
an mBille 25ú a Seanad. Ba é an aidhm a bhí 
leis an mBille a chinntiú go mbeadh cúram 
síciatrach, a bheadh cónaitheach agus 
aoisoiriúnach, ar fáil do leanaí agus do 
dhaoine óga. Labhair sí ar son rochtain 24 
uair an chloig a bheith ar fáil 
d’úsáideoirí na seirbhíse agus í ag cur 
a Rúin síos ar Sheirbhísí Meabhairshláinte 
sa bhliain 2017. Bhí sí ina cathaoirleach ar 
an gComhchoiste ar Thodhchaí an 
Chúraim Meabhairshláinte a d’fhoilsigh a 
thuarascáil deiridh i nDeireadh Fómhair 2018 
ina raibh moltaí ar sheirbhís 
meabhairshláinte na hÉireann a athnuachan.

Mary Robinson (1944 - )

Ba Sheanadóir í Mary Robinson ó 1969 go 1989 
ar phainéal Ollscoil Bhaile Átha Cliath, ina 
Seanadóir Neamhspleách den chuid is mó, agus 
ina comhalta de chuid Pháirtí an Lucht Oibre sa 
14ú agus 15ú Seanad (1977-1982). I gColáiste na 
Tríonóide agus in Ollscoil Harvard a fuair sí a cuid 
oideachais, ba Ollamh Reid le Dlí í i gColáiste na 
Tríonóide agus is í Seansailéir Ollscoil Bhaile Átha 
Cliath í faoi láthair. Ina habhcóide di, d’éirigh léi 
roinnt cásanna cúirte cinniúnacha a bhuachan 
anseo in Éirinn agus san Eoraip - díchoiriúlú na 
homaighnéasachta, ceart na mban fónamh ar 
ghiúiré, cúnamh dlíthiúil agus an ceart i leith 
príobháideachas maidir le frithghiniúint.  Thug sí 
trí Bhille Comhaltaí Príobháideacha isteach a 
réitigh an bealach i dtreo dhlíthe na hÉireann ar 
fhrithghiniúint agus ar chúrsaí pleanála 
teaghlaigh a liobrálú. Ba í an 7ú Uachtarán ar 
Éirinn í agus ba í an chéad uachtarán mná freisin 
í. Is í a chuir tús leis an traidisiún Éireannach in 
Áras an Uachtaráin, solas a chur san fhuinneog 
chun strainséirí a threorú san oíche d’fhonn fáilte 
a chur roimh dhiaspóra na hÉireann chuig a dtír 
dhúchais, traidisiún atá fós ar siúl san Áras go dtí 
an lá inniu. Nuair a chríochnaigh a téarma 
uachtaránachta, ceapadh ina hArd-Choimisinéir 
ar na Náisiún Aontaithe do Chearta an Duine í 
agus ó mhí na Samhna 2018, tá sí ina 
Cathaoirleach ar The Elders, grúpa neamhspleách 
de cheannairí domhanda ag obair ar son na 
síochána, an cheartais agus chearta an duine.
Sonraí an ghrianghrafadóra: Mary Robinson

Jillian van Turnhout (1968 - )

An Taoiseach Enda Kenny a d’ainmnigh Jillian 
van Turnhout chuig an 24ú Seanad áit ar fhóin 
sí ina Seanadóir Neamhspleách ó 2011 go 
2016 agus a raibh sí i gceannas ar an nGrúpa 
Neamhspleách (ainmnithe an Taoisigh). 
Tacaíonn sí le cearta leanaí agus bhí sí ina 
Príomhchoimisinéir tráth ar Bhanóglaigh na 
hÉireann agus ina hUachtarán ar Chomhairle 
Náisiúnta na nÓg. Bhí sí ina 
Príomhfheidhmeannach ar an 
gComhghuaillíocht um Chearta Leanaí suas go 
dtí 2011. I 1995 a bunaíodh an 
Chomhghuaillíocht chun monatóireacht 
ghníomhach a dhéanamh agus tacaíocht 
ghníomhach a thabhairt lena chinntiú go 
mbeadh meas ag dlíthe, beartais agus seirbhísí 
na hÉireann ar chearta leanaí agus go 
dtabharfaí cosaint dóibh. Bhí sí i mbun 
feachtais go gníomhach ina Seanadóir agus ina 
Príomhfheidhmeannach ar an 
gComhghuaillíocht um Chearta Leanaí don 
Reifreann a Bhaineann le Leanaí ar éirigh leis 
in 2012. Dúirt sí, agus í a cur fáilte roimh an 
Dara Tuarascáil Eatramhach ón gComhchoiste 
ar an Leasú Bunreachtúil ar Leanaí in 2009, go 
raibh athrú bunreachtúil riachtanach chun go 
mbeadh Éire ar cheann de na háiteanna is 
fearr ar domhan le bheith i do leanbh. 

Sonraí an ghrianghrafadóra: Oireachtas

Katherine Zappone (1953 - )

Is de bhunadh Mheiriceá agus de bhunadh na 
hÉireann í Zappone. D’ainmnigh an Taoiseach 
Enda Kenny í chuig an 24ú Seanad (2011-2016) 
ina hiarrthóir Neamhspleách. Tá dochtúireacht 
aici ó Choláiste Bhostúin, SAM agus tá MBA sa 
Riarachán Gnó aici ó Scoil Ghnó Smurfit. Bhí sí 
ar an gcéad Chomhalta de Thithe an 
Oireachtais le bheith ina leispiach oscailte agus 
i gcaidreamh comhghnéis a raibh aitheantas 
dlíthiúil aige, faoi dhlí Cheanada. Sa 
Chomhchoiste ar Oideachas agus Cosaint 
Shóisialta sa bhliain 2013, bhí ionchur aici sa 
dréacht den Bhille um Inscne a Aithint, Bille 
rialtais a tionscnaíodh sa Seanad sa bhliain 
2015. Le linn chéimeanna Seanaid, tharraing sí 
anuas ceist na forála d’athbhreithniú iar-
achtaithe a dhéanamh ar fheidhmiú an Achta. 
Tá an fhoráil seo istigh sa Bhille mar a 
achtaíodh agus tugadh an t-athbhreithniú 
scrúdain iar-reachtach chun críche sa bhliain 
2018. Fad a bhí sí ina Seanadóir, 
chomhbhunaigh sí ‘Democracy Matters’, a 
raibh an feachtas chun an Seanad a choinneáil 
nuair a moladh go gcuirfí deireadh leis i 
reifreann na bliana 2013 mar thoradh air. 
Chomhurraigh sí an Bille um an Seanad, 2013 
(BCP) inar moladh roinnt bearta athchóirithe, 
lena n-áirítear toghchóras an tSeanaid a oscailt 
do thoghthóirí níos leithne. Ba chomhalta 
bunaigh de Marriage Equality í, a rinne 
feachtasaíocht roimh an reifreann ar 
chomhionannas pósta a ritheadh sa bhliain 
2015. Fad a bhí sí ina Teachta Dála, bhí sí ina 
hAire Leanaí agus Gnóthaí Óige (2016-2020).

Sonraí an ghrianghrafadóra: Oireachtas

ACMHAINNÍ
Maidir leis na Seanadóirí a ndéantar cur 
síos orthu sa cheacht seo, tá ceangal acu 
le Topaicí 2 agus 3 de Shiollabas Staire na 
hArdteistiméireachta (Éire sa Nua-
Aois Dhéanach) agus gnéithe de 
churaclam na Polaitíochta agus na 
Sochaí freisin
1. Mná sa Seanad
https://www.oireachtas.ie/en/visit-and- 
learn/centenaries/seanad100/women-in- 
the-seanad/ 

MNÁ SA  SEANAD 
– 
PLEAN CEACHTA
Ba Chomhaltaí den Seanad tráth éigin gach 
duine de na mná seo a leanas. Bain úsáid as an 
eolas faoi bheatha na mban sin atá ar an 
suíomh gréasáin Mná sa Seanad chun na 
ceisteanna faoi gach duine díobh a fhreagairt. 
(D’fhéadfá Seanadóirí eile a chur san áireamh 
mar ghníomhaíocht foghlama breise, go 
háirithe má bhí ceangail áitiúla ag baint leo).

A. Tras Honan

1. Déan cur síos achomair ar a cúlra agus 
ar an tslí ar tháinig sí chun bheith ina 
Seanadóir (Tofa nó Ainmnithe).

2. Cad iad na saincheisteanna a raibh sí i 
mbun feachtais ar a son le linn di bheith 
sa Seanad agus cén seasamh a bhí aici ar 
na saincheisteanna sin? 

3. Déan liosta de dhá fhíric shuimiúla ar 
bith a d’aimsigh tú fúithí nó faoina 
teaghlach. 

B. Monica Barnes

1. Déan cur síos achomair ar a cúlra 
agus ar an tslí ar tháinig sí chun 
bheith ina Seanadóir (Tofa nó 
Ainmnithe).

2. Déan cur síos ar an tréimhse luath 
dá gairm bheatha agus í ag obair ar 
son an chomhionannais agus 
chearta na mban.

3. Cad iad na saincheisteanna a raibh 
sí i mbun feachtais ar a son le linn 
di bheith sa Seanad (agus níos 
déanaí mar TD)? 

C. Mary Robinson
1. Déan cur síos achomair ar a cúlra 

agus ar an tslí ar tháinig sí chun 
bheith ina Seanadóir.

2. Cad iad na saincheisteanna a raibh 
sí i mbun feachtais ar a son le linn 
di bheith ag cleachtadh mar 
abhcóide?

3. Cé is moite dá post mar 
Sheanadóir, céard eile as a bhfuil 
cáil uirthi? 

CI. Mary Harney

1. Déan cur síos achomair ar a 
cúlra agus ar an tslí ar tháinig sí 
chun bheith ina Seanadóir. 

2. Cad iad na saincheisteanna a raibh 
sí i mbun feachtais ar a son le linn 
di bheith sa Seanad?

3. Déan liosta d’aon fhíricí eile a 
bhaineann lena gairm pholaitiúil.

CLABHSÚR: 
Lean ort ag déanamh plé ar na mná eile 
ar comhaltaí den Seanad iad. Bain úsáid 
as na ceannteidil mholta seo a leanas 
chun do thaighde a dhéanamh: daoine 
áitiúla mór le rá, feachtasóirí mór le rá, 
pearsana stairiúla, etc.

http://www.oireachtas.ie/en/visit-and-
http://www.oireachtas.ie/en/visit-and-

GLÓRTHA AN TUAISCIRT

Seoladh an taispeántais Glórtha an Tuaiscirt

Ionadaíocht a 
Chur chun Cinn
Is éard is cuspóir don taispeántas ‘Glórtha 
an Tuaiscirt’ aird a dhíriú ar an ról atá ag an 
Seanad ó thaobh ardán a chur ar fáil chun 
glórtha éagsúla agus glórtha mionlach a 
léiriú ó 1922 anuas go dtí an lá inniu

hí triúr iarchomhaltaí den Teach 
Uachtarach – Catherine McGuinness, 
Martin McAleese agus Ian Marshall – i 
dteannta an Chathaoirligh, an Seanadóir 
Marcus Ó Dálaigh, chun an taispeántas 
Glórtha an Tuaiscirt a sheoladh an 28 
Meán Fómhair. Tá 26 iarchomhalta den 
Seanad sa taispeántas.Léirítear ann 
conasmar a rinneadh ionadaíocht le himeacht 

aimsire ar ghlórtha de chuid an dá thraidisiún 
sa Seanad. “Na comhaltaí Ultacha sa Teach 
Uachtarach, idir náisiúnaithe agus 
aontachtaithe, ní fhéadfaí díospóireacht 
ionadaíoch ionchuimsitheach a dhéanamh 
d’uireasa a nglórtha, 

••NA COMHALTAÍ
ULTACHA SA TEACH 
UACHTARACH, IDIR 
NÁISIÚNAITHE AGUS 
AONTACHTAITHE, NÍ 

FHÉADFAÍ 
DÍOSPÓIREACHT 

IONADAÍOCH 
IONCHUIMSITHEACH A 

DHÉANAMH 
D’UIREASA A 
nGLÓRTHA••

go háirithe le linn na dTrioblóidí agus ó 
Chomhaontú Aoine an Chéasta i leith,” a 
dúirt an Seanadóir Ó Dálaigh. “Na haithisc 
sin a thug siad, bhí léargas agus tuiscint 
iontu ar mhinic in easnamh iad sa Dáil. De 
réir mar a thiocfaidh athrú i gcaitheamh an 
ama ar na díospóireachtaí timpeall Brexit 
agus an chaidirimh idir Éire, Tuaisceart 
Éireann, RA agus AE, leanfar de ról an 
tSeanaid a mheádú sa réimse sin.” Bhí 
Marshall ar an gcéad duine d’Aontachtaithe 
Uladh a toghadh chun an tSeanaid le 100 
bliain, geall leis. Dúirt sé: “Is díol fiúntais 
agus tábhachta glórtha ón tuaisceart a bheith 
le cloisteáil sa Seanad le 100 bliain anuas, 
mar gur fusa cumarsáid oscailte 
ionchuimsitheach a dhéanamh dá bharr.” 
Dúirt McGuinness: “Ba fhóram sábháilte 
urramach é an Seanad chun tuairimí agus 
barúlacha éagsúla i dtaobh Thuaisceart 
Éireann a nochtadh.” Tá an taispeántas 
iomlán le feiceáil i dTeach Laighean agus tá 
sé ar fáil ar líne freisin ag 
www.oireachtas.ie.

Seo cuid d’iar-Sheanadóirí sa taispeántas Glórtha 
an Tuaiscirt:

Ian Marshall (1968 - )

I gCnoc an Mhargaidh, i gContae Ard Mhacha a 
rugadh Ian Marshall. Is feirmeoir déiríochta é 
agus chaith sé seal ina uachtarán ar Aontas 
Feirmeoirí Uladh ó 2014 go 2016.  Toghadh 
chuig an 25ú Seanad é ina Sheanadóir 
Neamhspleách i bhfothoghchán ar an Rolla 
Talmhaíochta, an chéad Aontachtaí Uladh riamh 
a toghadh, seachas a ainmníodh, chuig an 
Seanad. Ina Sheanadóir dó, bhí sé ina Chomhalta 
den Chomhchoiste ar Athrú Aeráide agus an 
Comhshaol, agus ina Chomhalta den 
Chomhchoiste Forbartha Tuaithe agus Pobail. 
Bhí sé i gcoinne an Bhreatimeachta agus i Ráitis 
Seanaid ar Tharraingt Siar na Ríochta Aontaithe 
as an Aontas Eorpach dúirt sé: “It takes strong 
leaders to make hard decisions. It takes stronger 
leaders to admit when they have been 
misguided and have got things wrong”.

Sonraí an ghrianghrafadóra: Oireachtas Flickr 

Martin McAleese (1951 - )

I mBéal Feirste a rugadh Martin McAleese. Tá 
sé pósta ag iar-Uachtarán na hÉireann, Mary 
McAleese. Bhog sé go Baile Átha Cliath in 1972 
agus chuaigh faoi oiliúint le bheith ina 
chuntasóir agus ina fhiaclóir ina dhiaidh sin. Fad 
a bhí a bhean ina hUachtarán, bhí tionchar mór 
aige i dtaobh cuidiú le grúpaí dílseoirí a bheith 
páirteach i bpróiseas na síochána. D’ainmnigh 
an Taoiseach ina Sheanadóir Neamhspleách é 
sa 24ú Seanad in 2011. Le linn a thréimhse ina 
Sheanadóir dhírigh sé ar shaincheisteanna 
amhail oideachas sóisialta, pearsanta agus 
sláinte i scoileanna agus an tsíocháin agus an t-
athmhuintearas a chur chun cinn ar oileán na 
hÉireann. Ceapadh ina Chathaoirleach ar an 
gCoiste Idir-rannach é chun na fíricí maidir le 
Baint an Stáit leis na Neachtlanna 
Maigdiléanacha a fháil amach. 

Sonraí an ghrianghrafadóra: Oireachtas Flickr

Seamus Mallon (1936 - 2020) 

Ba Sheanadóir Neamhspleách é Seamus Mallon. 
D’ainmnigh an Taoiseach, Charles Haughey 
chuig an 16ú Seanad é sa bhliain 1982. Bhí sé 
ina ardmháistir ar Scoil Náisiúnta San Séamas 
ina bhaile dúchais féin, Cnoc an Mhargaidh i 
gContae Ard Mhacha, áit ar thosaigh sé ag 
glacadh páirt sa ghluaiseacht cearta sibhialta. Ba 
as cúlra poblachtach é ó thús, dhiúltaigh sé 
don fhoréigean agus chuidigh sé le Páirtí 
Sóisialta agus Daonlathach an Lucht Oibre 
(SDLP) a bhunú sa bhliain 1970, páirtí a bhí 
i gcoinne seicteachais agus ar a raibh 
sé ina leascheannaire ón mbliain 1979 
go 2001. D’fhóin sé ina LeasChéad-Aire 
ar Thionól comhroinnte cumhachta 
Thuaisceart Éireann nach raibh i bhfad 
bunaithe (1998-2001). Ba é a mhian, mar aon 
le mian a chomhghleacaithe san SDLP, rud 
éigin nua a chruthú. Leag sé béim sa Seanad ar 
an dualgas atá ar pholaiteoirí, ní hamháin 
ionsaithe foréigneacha a cháineadh, ach 
réiteach buan a fháil chun deireadh a chur leis 
an bhforéigean agus leis an slad.  Bhí sé i 
bhfách comhoibriú trasteorann agus beart a 
dhéanamh i gcomhar chun oidhreacht 
chomhroinnte na hÉireann a thabhairt chun 
cinn agus chun saincheisteanna áitiúla i 
gceantair leis an teorainn a réiteach. 

Sonraí an ghrianghrafadóra: Irish News

Dr Martin Mansergh (1946 - )

In Woking, Surrey a rugadh an Dr Martin 
Mansergh agus ba Angla-Éireannaigh iad 
a mhuintir. Thosaigh sé ag obair sa Roinn 
Gnóthaí Eachtracha sa bhliain 1974 agus bhí sé 
ina Stiúrthóir Taighde agus ina Chomhairleoir 
Speisialta ar Thuaisceart Éireann ag Fianna 
Fáil ó 1981 go 2002. Bhí ról tábhachtach aige 
sa chaibidlíocht maidir le sos cogaidh an IRA 
agus sna cainteanna a raibh Comhaontú Aoine 
an Chéasta mar thoradh orthu. Toghadh ina 
Sheanadóir ar an Rolla Talmhaíochta é ó 2002 
go 2007 áit a raibh sé ina urlabhraí Airgeadais 
ag Fianna Fáil. Le linn dó bheith ina 
Sheanadóir, labhair sé faoi réimse leathan 
ábhar lena n-áirítear an geilleagar, gnóthaí 
eachtracha, Tuaisceart Éireann agus Próiseas na 
Síochána. I nDíospóireacht Seanaid faoi chur i 
bhfeidhm Chomhaontú Aoine an Chéasta, thug 
sé ar aird nach raibh an cosán i dtreo na 
síochána réidh, ach mar sin féin “it is still a vast 
improvement on the endless coffins, shattered 
lives and the broken limbs of the 30 year 
conflict." Sonraí an ghrianghrafadóra: The Model

Thomas (TK) Whitaker (1916 - 2017) 

Ba fhostaí sa tseirbhís phoiblí agus eacnamaí é 
Thomas (TK) Whitaker. Ba é an Taoiseach a 
d’ainmnigh é don Seanad, áit ar fhóin sé ón 
mbliain 1977 go dtí 1982. Mar Rúnaí don Roinn 
Airgeadais, bhí a pháipéar ‘Economic 
Development’ sa bhliain 1958 ina bhonn eolais 
don Chéad Chlár um Fhorbairt Eacnamaíoch. 
Tharraing sé aird ar bhonn seasta ar mheath 
airgeadas poiblí na hÉireann, ag cur ina aghaidh 
méadú as cuimse i gcaiteachas poiblí de réir mar a 
chonaic sé féin é agus mhol sé go gcuirfí an pobal 
ar an eolas faoi staid an gheilleagair. De réir a 
chuir síos féin, mheas cuid dá chomh-Sheanadóirí 
a chur chuige forálach a bheith “undermining 
public confidence”.

Catherine McGuinness (1934 - )
Rugadh Catherine McGuinness i mBéal Feirste. 
Bhí sí ina Breitheamh sa Chúirt Chuarda nó gur 
ceapadh í ina Breitheamh san Ard-Chúirt agus 
ansin sa Chúirt Uachtarach, an chéad duine ar 
éirigh léi sin a dhéanamh. Bhí sí freisin ina 
hUachtarán ar an gCoimisiún um Athchóiriú an 
Dlí agus ina comhalta den Chomhairle Stáit faoi 
dhó. Tá sí gníomhach in Eaglais na Éireann, inar 
fhóin sí ina Seansailéir Deoise i mBaile Átha 
Cliath agus i nGleann Dá Loch le 20 bliain. Bhí sí 
ina cathaoirleach ar an bhFóram um Shíocháin 
agus Athmhuintearas i gCaisleán Bhaile Átha 
Cliath (comhlacht sainchomhairleoireachta a 
bhfuil mar aidhm leis síocháin agus 
athmhuintearas buan a bhaint amach trí 
chomhaontú idir gach duine de mhuintir na 
hÉireann).  Ba chomhalta neamhspleách í den 
14ú, 15ú agus 17ú Seanad, a toghadh ar Phainéal 
Ollscoil Bhaile Átha Cliath.  Bhí sí i bhfách 
athchóiriú a dhéanamh ar an dlí teaghlaigh agus í 
sa Seanad. Labhair sí os comhair an tSeanaid sa 
bhliain 2014 ar chearta leanaí in Éirinn agus sa 
bhliain 2018 labhair sí ina finné os comhair an 
Choiste um Dhlí agus Ceart agus Comhionannas 
le linn grinnscrúdú réamhreachtach ar Scéim 
Ghinearálta an Bhille um an Ochtú Leasú is 
Tríocha ar an mBunreacht (Ról na mBan). 
Sonraí an ghrianghrafadóra:Maxwells

Brid Rogers (1935 - )

Ba Sheanadóir Neamhspleách í Bríd Rodgers. 
D’ainmnigh an Taoiseach, Garret Fitzgerald, chuig 
an 17ú Seanad í (1983-1987). Rugadh Bríd 
Stratford (Rodgers tar éis di pósadh) i nGaoth 
Dobhair i nGaeltacht Chontae Dhún na nGall. 
Rinne sí staidéar ar theangacha in Ollscoil na 
hÉireann, Baile Átha Cliath agus bhí sí ina 
múinteoir i mBaile Átha Cliath agus i nDún na 
nGall. Deisceartach-Tuaisceartach a bhí inti nuair 
a bhog sí go hArd Mhacha lena fear Antoin 
Rodgers thart ar an mbliain 1960. Chuir an mhian 
a bhí aice cuidiú le daoine leochaileacha 
borradh lena rannpháirtíochta san Fheachtas ar 
son Ceartas Sóisialta agus i gCumann Cearta 
Sibhialta Thuaisceart Éireann. Rinneadh 
Cathaoirleach, Ard-Rúnaí agus ansin 
Leascheannaire ina dhiaidh sin di de Pháirtí 
Sóisialta agus Daonlathach an Lucht Oibre (SDLP) 
agus bhí ina ceannródaí i gcainteanna a raibh 
Comhaontú Aoine an Chéasta, 1998, mar thoradh 
orthu. Níor chuir sé fiacail  ann sa Seanad nuair a 
cháin sí na hainghníomhartha i dTuaisceart 
Éireann agus ghlac sí seasamh liobrálaithe sa 
díospóireacht ar rochtain ar fhrithghiniúint. 
Sonraí an ghrianghrafadóra: Irish News

Gordon Wilson (1927 - 1995) 

Ba Sheanadóir Neamhspleách é Gordon Wilson 
a d’ainmnigh an Taoiseach Albert Reynolds 
chuig an 20ú Seanad (1993-1995). Bhásaigh sé 
agus é fós in oifig sa bhliain 1995. Ba 
Mheitidisteach a bhí ann agus rugadh é sa 
Chluainín, Contae Liatroma. Chuaigh sé ag obair 
i ngnó an teaghlaigh in Inis Ceithleann i gContae 
Fhear Manach nuair a chríochnaigh sé a chuid 
oideachais i mBaile Átha Cliath. Gortaíodh é 
féin agus maraíodh a iníon Marie nuair a 
phléasc buama de chuid an IRA fad a bhí siad ag 
searmanas cuimhneacháin ar an gCogadh 
Domhanda a bhí ar siúl ag leacht 
cuimhneacháin Inis Ceithleann ar an 8 Samhain 
1987. Tháinig sé chun cinn i saol na polaitíochta 
nuair a thug sé maithiúnas go poiblí don dream 
a rinne an bhuamáil, as a chuid oibre ar son 
na síochána agus as tús a chur le 
cainteanna idir paraimíleataigh ar an dá thaobh. 
Sa Seanad, labhair sé ar son na síochána i roinnt 
díospóireachtaí a bhain le Tuaisceart Éireann. 
D'fhreastail sé, i gcáil phearsanta, ar an 
bhFóram um Shíocháin agus Athmhuintearas a 
bunaíodh i mBaile Átha Cliath i 1994 ar mhaithe 
le síocháin bhuan agus athmhuintearas le 
comhaontú a bhaint amach i measc mhuintir na 
hÉireann ar fad. 

Sonraí an ghrianghrafadóra: Boston College

ACMHAINNÍ
Maidir leis na Seanadóirí a ndéantar cur 
síos orthu sa cheacht seo, tá ceangal acu le 
Topaicí 2 agus 3 de Shiollabas Staire na 
hArdteistiméireachta (Éire sa Nua-Aois 
Dhéanach) agus freisin gnéithe de 
churaclam An Pholaitíocht agus an tSochaí.

1. Glórtha an Tuaiscirt
https://www.oireachtas.ie/en/visit-and- 
learn/centenaries/seanad100/northern- 
voices/ 

2. An Seanadóir Ian Marshall
https://www.oireachtas.ie/en/members/
member/Ian-Marshall.S.2018-04-18/ 

3. Catherine McGuinness
https://www.oireachtas.ie/en/ 
members/member/Catherine-
McGuinness.S.1979-12-11/ 

4. Martin McAleese
https://www.oireachtas.ie/en/members/
member/Martin-McAleese.S.2011-05-25/

5. Traidisiúin Chultúrtha agus
Féiniúlacht https://www.oireachtas.ie/
en/debates/debate/
seanad/2012-06-07/7/#spk_174

GLÓRTHA AN 
TUAISCIRT –
PLEAN CEACHTA
Ag baint úsáide as na hacmhainní atá 
liostaithe thíos, freagair na ceisteanna 
seo a leanas:

1. Cén rolla as ar toghadh an Seanadóir 
Marshall agus cén fhad a bhí sé ina 
Sheanadóir? (Acmhainn 1)

2. Sa chéad óráid a thug an Seanadóir 
Marshall sa Seanad, dúirt sé ‘Is cinnte gur 
lá stairiúil é seo, don Teach seo agus dom 
féin chomh maith’. Agus Acmhainn 2 á 
húsáid agat, mínigh cén fáth gurbh 
amhlaidh sin.

3. Cén rolla as ar toghadh Catherine 
McGuinness? (Acmhainn 1)

4. Déan cur síos achomair ar a ról mar 
bhreitheamh agus i gcur chun cinn na 
síochána ar fud na hÉireann 
(Acmhainn 1 nó Acmhainn 3)

5. Conas a tháinig Martin McAleese chun 
bheith ina Sheanadóir? (Acmhainn 1)

6. Dhá cheann de na príomh-choincheapa
i dTopaic 6 de Shiollabas Staire (Éire sa 
Nua-Aois Dhéanach) 
na hArdteistiméireachta is ea 
traidisiúin chultúrtha agus an 
fhéiniúlacht chultúrtha: Cad a deir an 
Seanadóir McAleese faoi na coincheapa 
sin sa tríú halt den óráid a thug sé 
(Acmhainn 5)? 

CLABHSÚR: 
Leanúint le hiniúchadh a dhéanamh ar 
chuid de chomhaltaí eile an tSeanaid a bhí 
ina nglórtha tábhachtacha ó thuaidh. 
Úsáid na ceannteidil mholta seo a leanas 
le do thaighde a dhéanamh: pearsana 
áitiúla, feachtasóirí mór le rá, daoine 
stairiúla srl.

http://www.oireachtas.ie/en/visit-and-
http://www.oireachtas.ie/en/visit-and-
http://www.oireachtas.ie/en/members/
http://www.oireachtas.ie/en/members/
http://www.oireachtas.ie/en/
http://www.oireachtas.ie/en/
http://www.oireachtas.ie/en/members/
http://www.oireachtas.ie/en/members/
http://www.oireachtas.ie/en/debates/
http://www.oireachtas.ie/en/debates/

 SEANAD NA nÓG 

Ábhar díospóireachta
Tionóladh an chéad suí riamh de Sheanad na 
nÓg in 2022, rud a bhí ag teacht leis an téama 
atá ina dhúshraith faoi imeachtaí uile 
Seanad100, ‘Glórtha Mionlaigh, Athruithe Móra’.

g an gcéad suí riamh de Sheanad na 
nÓg i mí na Samhna, fuair toscairí 
óige ó gach cearn d’oileán na 
hÉireann an deis bheith páirteach i 
ndíospóireacht ar shaincheisteanna 
agus ar ábhair is spéis leo féin i seomra an 
tSeanaid. 

Thug Cathaoirleach an tSeanaid, an 
Seanadóir Marcus Ó Dálaigh, gealltanas go 
mbeadh an téama, ar tugadh tús áite dó 
i gcomhair tuilleadh plé ina ábhar 
do dhíospóireacht sa Seanad leis an Aire 
cuí. Chuaigh 60 éigin toscaire óige - 
idir Comhairle na nÓg, Gaisce – 
Gradam an Uachtaráin, agus 
Tionscnamh na gComhdhámhachtainí i 
dTuaisceart Éireann (a dtugtaí Gradaim 
Dhiúc Dhún Éideann roimhe seo orthu) - 
ina suíocháin sa Teach Uachtarach an 10 
Samhain chun cúig théama a phlé, téamaí 
a bhí roghnaithe acu ar cheardlanna ar 
fhreastail siad orthu roimhe sin. Is iad 
seo a leanas na téamaí ar roghnaigh 
na toscairí 14-18 mbliana d’aois iad lena 
bplé: Costais Mhaireachtála do Mhic Léinn; 
Oideachas don Saol; Rochtain ar 
Sheirbhísí Sláinte; An Saol Sóisialta agus 
Fóntais; agus Neamhionannas Airgeadais. 
Thug an tAire Leanaí, Comhionannais, 
Míchumais, Lánpháirtíochta agus Óige, 
Ruaidhrí Mac Gormáin TD, aitheasc do na 
toscairí ag oscailt an tseisiúin. Tar éis 
díospóireacht agus plé a dhéanamh, 
roghnaigh na toscairí an téama Costais 
Mhaireachtála do Mhic Léinn a bheidh le plé 
ag na Seanadóirí leis an Aire Mac Gormáin. 
Bhí Leas-Chathaoirleach an tSeanaid, 
an Seanadóir Seosamh Ó Raghallaigh agus 
Etse Oshiogwemoh, toscaire óige, ina 
hionadaí thar ceann Chomhairle na nÓg 
Phort Láirge di, ina gcomhchathaoirligh ar 
Sheanad na nÓg. Ag labhairt dó sular 
cuireadh tús le

Seanad na nÓg, dúirt an Seanadóir Ó 
Raghallaigh: “Tá an Seanad ina chrann taca 
do ghlórtha na  mionlach ó bunaíodh é 
100 bliain ó shin. Is cuí go bhfuil an Seanad 
ag tabhairt cumhacht do ghlórtha daoine 
óga sa bhliain seo ina bhfuil cothrom céad 
bliain dháta a bhunaithe á chomóradh aige. 
“Tá toscairí Sheanad na nÓg idir 14 
bliana agus 18 mbliana d’aois. D’fhás siad 
aníos le linn na paindéime, agus iad faoi 
dhianghlasáil, rud a d’fhág taithí agus 
dearcadh acu nach bhfuil ag aon aoisghrúpa 
eile. Glacfaimid lena ngaois, déanfaimid 
machnamh ar an léargas a thabharfaidh siad 
agus gníomhóimid de réir a gcuid moltaí.” 
Ag labhairt di i dtaobh a thábhachtaí atá sé 
daoine óga a bheith rannpháirteach sa 
pholaitíocht, dúirt Oshogwemoh: “Dar liom 
go bhfuil sé go seoigh ar fad mar is orainne 
a luíonn beartais atá á gcur ar bun ag 
daoine nach sinne iad, ag daoine nach dár 
nglúin féin iad. Tugadh deis dúinn trí 
Sheanad na nÓg ar ár dtuairimí a 
nochtadh ar nithe a fhágfaidh a lorg ar ár 
mbeatha sna blianta beaga atá romhainn 
agus ar bheatha na nglún atá le teacht.”

Fóram comhairliúcháin
Tugann an Roinn Leanaí, Comhionannais, 
Míchumais, Lánpháirtíochta agus Óige 
tacaíocht do Chomhairle na nÓg, Gaisce – 
Gradam an Uachtaráin, agus Tionscnamh na 
gComhdhámhachtainí. Is éard atá i 
gComhairle na nÓg comhairlí leanaí agus 
óige sna 31 limistéar údaráis áitiúil sa tír, a 
thugann glór do leanaí agus do dhaoine óga 
ó thaobh seirbhísí agus beartais áitiúla a 
fhorbairt. Tugann sí deis do dhaoine óga ar 
éisteacht a fháil trí obair a dhéanamh ar 
ábhair atá tábhachtach dóibh agus trí 
ghníomhú mar fhóram comhairliúcháin do 
chinnteoirí aosacha ina gceantar áitiúil féin. . 

Is clár féinfhorbartha é Gaisce - Gradam an 
Uachtaráin do dhaoine óga idir 14 agus 25 bliana 
d’aois, ar cuspóir dó a gcuid muiníne, a 
bhfolláine, agus mar a éireoidh an saol leo a 
fheabhsú trína bheith rannpháirteach i 
gcomórtais phearsanta, fhisiciúla agus phobail. Is 
gairm dhíreach é ag Uachtarán na hÉireann, 
Micheál D. Ó hUiginn, ar an aos óg go léir súil in 
airde a bheith acu agus barr éifeachta a 
dhéanamh dóibh féin. I dTuaisceart Éireann, 
bíonn Gaisce – Gradam an Uachtaráin agus

Gradam Dhiúc Dhún Éideann ag obair i 
gcomhpháirtíocht le chéile trí Thionscnamh na 
gComhdhámhachtainí (TC) chun go mbeidh sé 
ar a rogha ag na rannpháirtithe ann aitheantas as 
a gcuid éachtaí a fháil ó cheachtar de na gradaim 
sin. Féadfaidh siad Gradam Dhiúc Dhún 
Éideann, Gaisce – Gradam an Uachtaráin, nó 
Teastas Gradaim Idirnáisiúnta Dhiúc Dhún 
Éideann a roghnú. Is é an gradam sin an 
phríomhdhámhachtain gaisce óige ar domhan, 
lena dtugtar an deis do dhaoine 14-24 bliana 
d’aois ar bharr éifeachta a bhaint amach dóibh 
féin. Dúirt an tAire Mac Gormáin: “Tá sé 
fíorthábhachtach go dtugaimid an tacaíocht agus 
an tsaoráid is gá do dhaoine óga ionas go 
bhféadfaidh siad dul i dteagmháil le lucht tugtha 
breitheanna agus chun go gcloistear a nglórtha. 
Ba mhór an onóir dom freastal ar Sheanad na 
nÓg agus molaim na toscairí as an obair, an 
smaointeoireacht agus an t-am a chuir siad 
isteach ina gcuid pléití.” An téama Costais 
Mhaireachtála do Mhic Léinn a roghnaigh na 
toscairí i gcomhair díospóireachta ag suí iomlán 
de Sheanad Éireann, féachtar ann ar na bacainní 
a thagann dá bharr sin ó thaobh teacht a fháil ar 
ardoideachas agus ar bhreisoideachas agus ar 
conas mar a chuireann sin srian le daoine óga ó 
thaobh na n-áiteanna ar féidir leo staidéar a 
dhéanamh, na nithe ar féidir leo staidéar a 
dhéanamh orthu agus an acmhainn dóibh 
staidéar a dhéanamh in aon chor. Déanfaidh an 
Seanad díospóireacht ar an ábhar sin leis an Aire 
Mac Gormáin.

Daoine óga ó gach cearn d’oileán na hÉireann ag teacht i láthair chun páirt a ghlacadh sa chéad suí riamh de Sheanad na nÓg i mí na 
Samhna

Toscairí óige agus iad ag glacadh páirt 
sa chéad suí riamh de Sheanad na nÓg i 
mí na Samhna

Etse Oshiogwemoh, toscaire óige, agus Leas-Chathaoirleach 
an tSeanaid, an Seanadóir Seosamh Ó Raghallaigh

Toscairí óige de Sheanad na nÓg fairis an 
gCathaoirleach Marcus Ó Dálaigh

••TUGADH DEIS
DÚINN TRÍ

SHEANAD NA 
nÓG AR A 

BHEITH AG 
LABHAIRT AR 

NITHE A 
FHÁGFAIDH A 
LORG AR ÁR 

mBEATHA SNA 
BLIANTA BEAGA 
ATÁ ROMHAINN 

AGUS AR 
BHEATHA NA 

nGLÚN ATÁ LE 
TEACHT••

Ceardlann de chuid Sheanad na nÓg

COMHALTAÍ REATHA

Garret Ahearn, Fine Gael, 
An Rolla Riaracháin

Catherine Ardagh, Fianna 
Fáil, An Rolla Tionscail 
agus Tráchtála

An t-eolas is déanaí
Faoi láthair, tá 60 duine ag fónamh mar 

chomhaltaí de Sheanad Éireann. Go teoiriciúil, ní 
aithnítear comhaltas páirtithe polaitíochta sa 

Seanad. Bíodh sin mar atá, is gnách i ndáiríre go 
léirítear i gcomhdhéanamh an tSeanaid cumhacht 

na bpáirtithe sa Dáil

Paddy Burke, Fine Gael, 
An Rolla Talmhaíochta

Jerry Buttimer, Fine Gael, 
An Rolla Oibreachais

Lisa Chambers, Fianna 
Fáil, An Rolla Saíochta 
agus Oideachais

Lorraine Clifford-Lee, 
Fianna Fáil, Ainmnithe 
ag an Taoiseach

Aidan Davitt, Fianna Mark Daly, Fianna Fáil, 
An Rolla Riaracháin

Paul Daly, Fianna Fáil, 
An Rolla Talmhaíochta

Emer Currie, Fine Gael, 
Ainmnithe ag an Taoiseach Fáil, An Rolla Tionscail 

agus Tráchtála

Regina Doherty, Fine 
Gael, Ainmnithe ag an 
Taoiseach

Aisling Dolan, Fine 
Gael, Ainmnithe ag an 
Taoiseach

Timmy Dooley, Fianna 
Fáil, Ainmnithe ag an 
Taoiseach

Annie Hoey, Páirtí an 
Lucht Oibre, An Rolla 
Talmhaíochta

Tim Lombard, Fine Gael, 
An Rolla Talmhaíochta

Alice-Mary Higgins, 
Independent, 
Neamhspleách, Ollscoil 
Náisiúnta na hÉireann

Gerry Horkan, Fianna Fáil, 
An Rolla Tionscail agus 
Tráchtála

Sharon Keogan, 
Neamhspleách, An 
Rolla Tionscail agus 
Tráchtála

Seán Kyne, Fine Gael, An 
Rolla Saíochta agus 
Oideachais

Vincent P. Martin, An 
Comhaontas Glas,
Ainmnithe ag an 
Taoiseach

Denis O’Donovan, Fianna 
Fáil, An Rolla 
Talmhaíochta

Fiona O’Loughlin, Fianna 
Fáil, An Rolla Riaracháin

Joe O’Reilly, Fine Gael, 
An Rolla Oibreachais

Pauline O’Reilly, An 
Comhaontas Glas, An 
Rolla Oibreachais

Ned O’Sullivan, Fianna 
Fáil, An Rolla 
Oibreachais

Lynn Ruane, 
Neamhspleách, 
Ollscoil Átha Cliath

David P.B. Norris, 
Neamhspleách,  
Ollscoil Átha Cliath

Malcolm Byrne, Fianna 
Fáil, An Rolla Saíochta 
agus Oideachais

Frances Black, 
Neamhspleách, An Rolla 
Tionscail agus Tráchtála

Niall Blaney, Fianna Fáil, 
An Rolla Talmhaíochta

Victor Boyhan, 
Neamhspleách, An 
Rolla Talmhaíochta

Lynn Boylan, Sinn Féin, 
An Rolla Talmhaíochta

Tom Clonan, 
Neamhspleách, 
Ollscoil Átha Cliath

Maria Byrne, Fine Gael, 
An Rolla Talmhaíochta

Micheál Carrigy, Fine 
Gael, An Rolla Tionscail 
agus Tráchtála

Pat Casey, Fianna Fáil, 
An Rolla Oibreachais

Shane Cassells, Fianna 
Fáil, An Rolla Oibreachais

Eileen Flynn, 
Neamhspleách, 
Ainmnithe ag an 
Taoiseach

Martin Conway, Fine 
Gael, An Rolla 
Riaracháin

Gerard P. Craughwell, 
Neamhspleách, An 
Rolla Oibreachais

Ollie Crowe, Fianna Fáil, 
An Rolla Tionscail agus 
Tráchtála

John Cummins, Fine Gael, 
An Rolla Oibreachais

Robbie Gallagher, Fianna 
Fáil, An Rolla Oibreachais

Paul Gavan, Sinn Féin, 
An Rolla Oibreachais

Pippa Hackett, An 
Comhaontas Glas,
An Rolla Talmhaíochta

Mary Fitzpatrick, Fianna 
Fáil, Ainmnithe ag an 
Taoiseach

Michael McDowell, 
Neamhspleách, 
Ollscoil Náisiúnta na 
hÉireann

John McGahon, Fine 
Gael, An Rolla Saíochta 
agus Oideachais

Róisín Garvey, An 
Comhaontas Glas,
Ainmnithe ag an Taoiseach

••AS NA 60 COMHALTA AR
COMHALTAÍ DEN SEANAD REATHA 
IAD, IS COMHALTAÍ AINMNITHE AG 

AN TAOISEACH MÍCHEÁL Ó 
MÁIRTÍN 11 DUINE DÍOBH, IS MNÁ 

23 DUINE DÍOBH AGUS 
SEANADÓIRÍ CÉAD UAIRE IS EA 

50% DÍOBH••
Erin McGreehan, Fianna 
Fáil, Ainmnithe ag an 
Taoiseach

Rebecca Moynihan, Páirtí 
an Lucht Oibre, An Rolla 
Riaracháin

Rónán Mullen, 
Neamhspleách, Ollscoil 
Náisiúnta na hÉireann

Eugene Murphy, Fianna 
Fáil, An Rolla Talmhaíochta

Marie Sherlock, Páirtí 
an Lucht Oibre, an Rolla 
Oibreachais

Diarmuid Wilson, Fianna 
Fáil, An Rolla Riaracháin

Niall O’Donnghaile, Sinn 
Féin, An Rolla Riaracháin

Mary Seery Kearney, Fine 
Gael, Ainmnithe ag an 
Taoiseach

Mark Wall, 
Páirtí an Lucht Oibre, An 
Rolla Tionscail agus 
Tráchtála

Barry Ward, Fine Gael, 
An Rolla Tionscail agus 
Tráchtála

Fintan Warfield, Sinn 
Féin, An Rolla Saíochta 
agus Oideachais

Grianghraf de ghrúpa 
Seanadóirí de chuid an 

tSeanaid reatha

AN ROSC NÁISIÚNTA

Amhrán na bhFiann 

Sinne Fianna Fáil, atá faoi gheall ag Éirinn, 

Buíon dár slua thar  toinn do ráinig chugainn, 

Faoi mhóid bheith saor, 

Seantír ár sinsear feasta, 

Ní fhágfar faoin tíorán ná faoin tráill. 

Anocht a théam sa bhearna bhaoil, 

Le gean ar Ghaeil, chun báis nó saoil, 

Le gunna-scréach faoi lámhach na bpiléar, 

Seo libh canaig’ amhrán na bhFiann. 

Prótacal agus Leagan i dTeanga 
Chomharthaíochta na hÉireann cruthaithe 

tar éis Comhairliúcháin Phoiblí i dtaobh an 
Roisc Náisiúnta

Tá go leor comhairliúcháin phoiblí déanta ag Seanad Éireann. Bhain ceann amháin 
díobh leis an rosc náisiúnta. Ina dhiaidh sin, ag coinneáil le ról Sheanad Éireann i 

ndáil le ceisteanna mionlaigh a chur chun cinn, cruthaíodh leagan den Rosc 
Náisiúnta i dTeanga Chomharthaíochta na hÉireann nuair a síníodh an tAcht um 

Theanga Chomharthaíochta na hÉireann, 2017 isteach sa dlí, a raibh baint lárnach 
ag an Seanad leis.

Forbraíodh prótacal don rosc náisiúnta, lena n-áirítear na ceannteidil ‘Meas agus 
Dínit’, ‘Seasamh’, ‘Iompar le linn Seanma’, ‘Cúirtéis an Uachtaráin’, ‘Ócáidí Spóirt’ 

agus ‘Úsáid i bhFógraíocht’.
Tá an prótacal iomlán ar fáil anseo: https://www.oireachtas.ie/en/ committees/32/

seanad-public-consultation-committee/
Tá nótaí ceoil an roisc náisiúnta le feiceáil ar phas na hÉireann.

http://www.oireachtas.ie/en/



